
ግድብ ኣባይ- ሓባራዊ ፃዕሪ፣ ሓባራዊ ዓወት

ሓረስታይ ትግራይ- ... ገፅ 6“ዘተኣማምንን- ... ገፅ 6

በሪሁ ኣረጋ

ኣዲስ ኣበባ:- ኢትዮጵያ ናይ ማይ ሃፍታ 
ንኸይትጥቀም ዝደልዩ ሓይልታት እንተሃለዉ 'ውን 
ብታሪኽ ዝዝከርን ዓሻራ ወለዶ ንዝኾነን ግድብ ኣባይ 
ብብርቱዕ ፃዕሪ ደቃ ናብ መዛዘሚኡ ኣብፂሓ 'ያ። ግድብ ኣባይ- ... ገፅ 6

ከምቲ ጀጋኑኣ ኣብ ዓድዋ ዝፈፀምዎ ጅግንነት 
ናይ ሎሚ ወለዶ ድማ ኣብ ግድብ ኣባይ ነቲ ዓወት 
ብምድጋሙ ብዙሓት ንኣባይ “ዳግማይ ዓድዋ” 
እንትብልዎ ይስማዑ። እቲ "ዓብዪ ስትራቴጂ ክልተ 
ማያት" ዝተብሃለ ሰነድ ከምዘመላኽቶ፤ ኣብ ውሽጢ 
ተፋሰስ ሩባ ኣባይ 11 ሃገራት ይርከባ። እዘን ሃገራት ኣብ 

ውሽጢ እቲ ተፋሰስ ኣብ ዝተፈላለየ መጠን ሓይልን 
ደረጃ ኣጠቓቕማ ማይን ይርከባ።

ኣብ ውሽጢ ተፋሰስ ኣባይ ካብ መንጎ ዝርከቡ 
ሩባታት ኢትዮጵያ ብሩባታት ኣባይ፣ ብተከዘ (ኣትባራ)
ን ብባሮ (ኣኮቦ)ን ኣቢላ ዝለዓለ ቐረብ ማይ ተበርክት። 

ውፅኢት ሰላም...6

ሄርሞን ፍቃዱ

ኣዲስ ኣበባ፡- ድሕሪ ውዕሊ ፕሪቶሪያ ኣብ ክልል 
ትግራይ ዝተርኣዩ ለውጥታት ውሑዳት ኣይኮኑን፡፡
ብፍላይ እቲ ፈላማይ ሕቶ ህዝቢ ሰላም ምስቲ ምንባሩ 
ነቲ ሕቶ ምላሽ  ዝሃበ ጉዳይ ‘ዩ ነይሩ፡፡

ዋላኳ ጉዳይ ትምህርትን ሓፈሻዊ ስራሕቲ 
ሲቪል እቲ ክልል ቕድሚ ኵናት ኣብ ፅቡቕ ኩነታት 
እንተነበረ፤ድሕሪ  ኵናት ግና ዳርጋ መብዛሕትኡ ናብ 
ባዶ ከም ዝወረደ ዝዝከር ‘ዩ፡፡ስለ ዝኾነ ድማ ድሕሪ 
ምስፋን ሰላም ዋላ ክንድቲ ዝድለይ ለውጥታት 
ንምግባር ተዘይተኽኣለ ዓርሱ ዝኸኣለ ጊዚያዊ 
መፍትሕታት ንኽመፁ ማዕፆ ዝኸፈተ ‘ዩ ምባል 
ይከኣል፡፡

ካብ መንጎ እቶም ኣገደስቲ ስራሕቲ ጉዳይ 
ሰብኣዊ ሓገዝ፣ስሩዕ ትምህርቲ፣ግልጋሎት 
ጥዕና፣ቴሌኮም፣ባንክን ኻልኦትን ብዝተኽኣለ መጠን 
ናብ ንቡር ስርሖም ክምለሱ ምግባር ተኻኢሉ ‘ዩ፡፡

እዚ ብዝምልከት ኣብ ጊዚያዊ ምምሕዳር ክልል 
ትግራይ ኮምሽነር ሓደጋ ስግኣት ዶክተር ገብረህይወት 
ገብረእግዚኣብሄር ንትካል ፕረስ ኢትዮጵያ ከም 
ዝበልዎ፤ድሕሪ ሰላም ኣፍቲ ክልል ተመናጉዩ ዝነበረ  
ሰብኣዊ  ሓገዝ  ቐፃልነት ክህልዎ ተገይሩ ‘ዩ፡፡

ስለዝኾነ ድማ ኮምሽን ስግኣት ሓደጋ ፌደራል 

ውፅኢት ሰላምን 
ክስርሑ ዝግበኦም 

ዕዮታትን

ኣብርሃ ሓጎስ

ኣዲስ ኣበባ:- ሓረስታይ ትግራይ እቲ ዘጋጠሞ ከቢድ 
ድርቂ ሪኡ ኣብ ዘይተገመተ እዋን ገንፊሉ ናብ ስራሕቲ 
መስኖ ዝመፅአሉ ኩነታት ይርኣይ ኣሎ ክብሉ ሓላፊ ቢሮ 
ማይን ኢነርጅን ትግራይ ኣይተ ሞገስ ገብረ እግዚኣብሄር   
ገሊፆም።

ኣይተ ሞገስ ምስ ጋዜጣ ወጋሕታ ኣብ ዝነበሮም 
ፃንሒት ከምዝገልፅዎ፤ ተበግሶ ሓረስታይ ትግራይ ኣብ 
መስኖ ዝሐሸ ኣንፈት የርኢ ኣሎ። ማይ እንተዘይሃልዩ 
ኣብዑር 'ውን ዋጋ ከምዘይብሎም ስለዝረኣዩ፤ እቶም 
ዝነብርዎም ኣብዑር 'ውን ከይተረፈ እናሸጡ ጎዳጉዲ 
ማይ ኮኽዕቱ ይረኣዩ ኣለው።

ንኣብነት ኣብ ክልተ ወረዳታት ዞባ ደቡብ ጥራሕ 'ኳ 
ሸሞንተ ጎዳጉዲ ማይ ብሓረስቶት ዝተዃዓታ ከምዘለዋ 
ዝሓበሩ ኣይተ ሞግስ፤ ብተወሳኺ ድማ ናብ 74 ከባቢ 
ዝኾኑ ማሕበራት ኣብ ኸይዲ ስራሕ 

ገፅ 5ገፅ 5

ልምዓት ኮሪደር ከተማ 
ኣዲስ ኣበባ

“ኣብ ሕውየት ማይን ልምዓትን ዝነጥፉ 
ኣካላት ሒዝና ኢና እዚ ኹሉ ስራሕቲ  

ነካይድ ዘለና”
    - ኣይተ ሞገስ ገብረ እግዚኣብሄር  ገፅ 4

መሰረት ገብረዮሃንስ

ተከዘ:-ዘተኣማምንን ዘይተቆራረፀን ሓይሊ 
ኤሌክትሪክ ንሕብረተሰብ ንምቅራብ ንሰርሕ ኣለና ክብሉ 
ስራሕ መካየዲ ጣብያ መፈልፈሊ ሓይሊ ተከዘ ገሊፆም።

ስራሕ መካየዲ ጣብያ መፈልፈሊ ሓይሊ ኤሌክትሪክ 
ተከዘ ኣይተ ታፈረ ሞገስ ንትካል ፕረስ ኢትዮጵያ 
ከምዝተዛረብዎ፤ ኣብ ኢትዮጵያ ውሽጢ ካብ ዝርከቡ 
ዓበይቲ መፈልፈልቲ ሓይልታት ኤሌክትሪክ  ሓደ ዝኾነ 
ሓይሊ መፈልፈሊ ጣብያ ተከዘ  9 ነጥቢ 3 ቢልየን ሜትር 
ኩዩብ ማይ ናይ ምሓዝ ዓቅሚ ኣለዎ።

እቲ ጣቢያ  ሕድሕዶም ክሳብ 75 ሜጋዋት 
ከፈልፍሉ ዝኽእሉ ብኣርባዕተ ዩኒታት ኣቢሉ ብሙሉእ 
ዓቅሙ ሓይሊ ኣብ ዘፍርየሉ እዋን 300 ሜጋዋት ሓይሊ 
ኤሌክትሪክ ብምፍልፋል ከምሃገር ዓቢ ዓቅሚ ክኸውን 

“ዘተኣማምንን ዘይተቆራረፀን ኣቅርቦት ሓይሊ 
ኤሌክትሪክ ንክህልው ንሰርሕ ኣለና”

        -ኣይተ ታፈረ ሞገስ

ሓረስታይ ትግራይ ብዘጋጠሞ 
ከቢድ ድርቂ ሓሪኑ ናብ 

ስራሕቲ መስኖ የተኩር ኣሎ

ምኽኣሉ ኣይተ ታፈረ ኣብራሪሆም።
ብዝተፈላለየ ምኽንያታት ዘጋጥሞ ምቁርራፅ 

ኤሌክትሪክ ንምትራፍ እቲ ሰራሕተኛ ናይ 24 ሰዓት 
ቅድመ ፅገና ግልጋሎት፣ ፅገናን ስራሕቲ ድሕረ ፅገናን 

ብግቡእ እናተሰርሑ ምዃኖም ብምሕባር፤ እቶም ዩኒታት 
ብተደጋጋሚ ብልሽት ስለዝገጥሞምን ምስቲ ዘሎ ሕፅረት 
በዓል ሞያ ፅገና ፅዕንቶ እናተፈጠረ ስለዝኾነ ኣብ ቀፃሊ 
እዚ ንምትራፍ እናተሰርሐ 'ዩ ኢሎም። 

ብተወሳኺ ኣብቲ ጣቢያ ሕፅረት መለዋወጢ ኣቅሓ 
ከምዘሎን እዚ ንክቅረፍ'ውን ተጠይቁ ኣብ ኸይዲ ይርከብ 
ዝበሉ ኣይተ ታፈረ፤ ዝተበላሸው ኤሌክትሪካልን ሜካኒካል 
ኣቁሑታት ኣብ ውሽጢ ዓዲ ንክፅገኑ ብምግባር ወፃእታት 
ንምቅናስ ውን እናተሰርሐ ይርከብ ክብሉ ኣረዲኦም፡፡

ከም ገለፃ ኣይተ ታፈረ፤ ኣብቲ ጣቢያ 172

ዜና ወጋሕታ

ኣዋጅ ቁፅፅርን ምሕደራን ክራይ መንበሪ ገዛ ፀዲቑ
በሪሁ ኣረጋ

 
ኣዲስ ኣበባ:- ቤት ምኽሪ ተወከልቲ ህዝቢ ኣብ ክራይ 

መንበሪ ገዛ ንዝስትውዐል ዘይፍትሓዊ ወሰኽ ዋጋ ብምቁፅፃር 
ግዝያዊ ፍታሕ ክህብ ‘ዩ ንዝበሎ ኣዋጅ ቁፅፅርን ምሕደራን 
ክራይ መንበሪ ገዛ ኣፅዲቑ።

እቲ ቤት ምኽሪ ብቕድሚ ትማሊ ኣብ 3ይ ዓመት ዘመን 
ስራሕ መበል 19 ስሩዕ ኣኼብኡ ነቲ ኣዋጅ ብኣብዝሓ ድምፂ 
ዘፅደቐ እንትኸውን፤ ብመሰረት እቲ ኣዋጅ ስምምዕነት ውዕሊ 
መንበሪ ገዛ ንኽልተ ዓመት ንክኸውንን ኣብ ኹሎም መንበሪ 
ገዛውቲ ከምዝትግበርን ከምኡ ‘ውን ተመን ዋጋ ገዛውቲ 
ብመንግስቲ ከምዝውሰን ተገሊፁ። 

እቲ ኣዋጅ ኣብ ክራይ መንበሪ ገዛ ንዝስትውዐል 
ዘይምርግጋእ ዋጋ ብምቁፅፃር ኣብ ቐረብ ገዛ ንዝስትውዐል 
ፀገም ንምርግጋእ ከምዘኽእል ‘ውን ተሓቢሩ።

ንኣባላት እቲ ቤት ምኽሪ መብርሂን መልስን ዝሃቡ 
ሚኒስትር ፍትሒ ጌዲዮን ጢሞቲዎስ (ዶ/ር)፤ እቲ ኣዋጅ 
ሚዛናውነት መሰል ኣካራይን ተኻራይን ንምሕላው የኽእል 
ኢሎም። ሕጋውነት ዘፅንዕ፣ ግልፅነት ዘረጋግፅን ነቲ ስርዓት 
ካብ ፅዕንቶ ደለልቲ ዘላቕቕን ምዃኑ ‘ውን ሓቢሮም።

እቲ ኣዋጅ ናብ ትግበራ እንትኣትው ጥርዓን ዝሰምዕ 
ኮሚቴ ከምሽየም ብምሕባር፤ ተግባራዊ ምዃን እንትጅምር 
ትፅቢት ዘይተገበረሎም ኩነታት እንተጋጢሞም  በቲ ዝሽየም 
ተቖፃፃሪ ኣካል ተራእዮም ንኽእረሙ ከምዝግበር ተዛሪቦም።

እቲ ነባር ውዕሊ ገዛውቲ መበገሲ ብምውሳድ በቢክልተ 
ዓመት ኩነታት ዕዳጋን ኻልኦት ነባራዊ ኩነታትን ተራእዮም 
ዋጋ ከምዝውሰን ዝገለፁ እቶም ሚኒስትር፤ ኣብቲ ኣዋጅ ካብ 
ዝተቐመጡ ምኽንያታት ወፃኢ ቅድሚ ክልተ ዓመት ተኻራዪ 
ክለቅቕ ምግባር ኮነ ዋጋ ምውሳኽ ከምዘይከኣል ኣብቲ ኣዋጅ 
ከምዝተመላኸተ ‘ውን ገሊፆም።

መልዐሊ ዋጋ ክራይ ዋጋ ዝኸውን ኣካራይን ተኻራይን 
ብመሰረት ውዕሎም ብዝተስማዕምዕሉን ብዝነበረን ኩነታት 
ከምዝኸውን ብምዝራብ፤ መንግስቲ በቢክልተ ዓመት ኩነታት 
ዕዳጋን ኢኮኖሚያዊ ምኽንያታት ብዘገናዘበ መልክዑ ክራይ 
ገደብ ክራይ ከምዝውስን ኣመላኺቶም።

ተኻራዪ ንዝተኻረዮ ገዛ ካብ ዕላማ ወፃኢ እንተተጠቂሙ፣ 
ሰላምን ፀጥታን ከባቢ እንተሃዊኹ፣ ኣብ ልዕሊ እቲ ዝተኻረዮ 
ገዛ ሓደጋ ዘብፅሕ እንተኾይኑን ብመሰረት እቲ ዝተኣተወ 
ውዕሊ ዋጋ ክራይ እንተዘይፈፂሙ ኣካራዪ ነቲ ተቐባሊ 
ውዕሊ ከውፅኦ ከምዝኽእል ኣብቲ ኣዋጅ ከምዝተደንገገ ‘ውን 
ገሊፆም።

ኣካራዪ ነቲ ገዛ ብዕዳ እንተትሒዙ፣ እንተሸይጡን እቲ 
ዝገዝአ ክኣትዎ እንተደልዩን ንተኻራዪ ንሽዱሽተ ኣዋርሕ 
መጠንቀቕታ ብምሃብ ክለቅቕ ምግባር ከምዝከኣል ኣብቲ ኣዋጅ 
ከምዝተደንገገ ‘ውን ተመላኺቱ። እቲ ገዛ ብውህብቶ ንኻልእ 
ኣካል እንተተመሓላሊፉ። ግና እቲ ተኻራዪ ምሉእ ግዜ ውዕሉ 
ከምዝሕለወሉ ተሓቢሩ።

ተኻራዪ ቅድሚ ክልተ ዓመት ካብ ውዕሉ ቀዲሙ ክወፅእ 
እንተደልዩ ቅድሚ ክልተ ወርሒ ኣፍሊጡ ክለቅቕ ከምዝኽእል 
‘ውን ኣብቲ ኣዋጅ ከምዝተቐመጠ ኣረዲኦም።

ብወገን ኣካራይን ተኻራይን ውዕሊ ዘይምምዝጋብ 
ምምሕዳራዊ ቅፅዓት ከምዘስዕብ ዝተዛረቡ ዶክተር ጌዲዮን፤ 
ዘይተመዝገበ ውዕሊ ‘ውን ከምዘይተገበረ ‘ዩ ዝቑፀር፣ ስወራ 
ግብሪ ብሕጊ ዘሕትት ምዃኑ ብምግንዛብ ምዝገባ ንኽግበር 
ይበረታታዕ ‘ውን ኢሎም።

ትግበራ እቲ ኣዋጅ ንተወዓዓልቲ ብዘየቀሓሕርን ፅቡቕ 
ርክብ ብዝሓለወ መልክዑ ተግባራዊ ከምዝኸውን ‘ውን 
ኣመላኺቶም። ግልፂ፣ ተገማቲ፣ ኣብ መንጎ ተወዓዓልቲ 
ምክድዳዕ ዘይብሉ ፅቡቕ ርክብ ንምቕፃል ዕንቅፋት 
ብዘይኸውን መገዲ እቲ ኣዋጅ ከምዝወፅአ ‘ዮም ሓቢሮም።

መኣርግ ገ/ሄር

ኣዲስ ኣበባ፡- ዓብዪ ግድብ ህዳሰ ኢትዮጵያ 
ኩርዓትን መርኣያ ይከኣልን ኩሎም ኢትዮጵያዊያን 'ዩ 
ክብል ግልጋሎት ኮሚኒኬሽን መንግስቲ ገሊፁ።

እቲ ግልጋሎት ኣብ ዘውፅኦ መግለፂ፣ 24 መጋቢት 
2003 ዓ.ም ዝተጀመረ ህንፀት እቲ ግድብ ሰሚሩ ኣብ 
ጫፍ ምዝዛም በፂሑ ከምዘሎ ኣፍሊጡ።

እቲ ግድብ ኣብዚ ብርኪ እዚ ንምብፃሕ ብዙሓት 
ፀገማትን ሽርሒታትን ብምሕላፍ ከምዝኾነ 'ውን 
ኣብሪሁ።

እምነ ሰረት እቲ ግድብ ዝተነበረሉ መበል 13 ዓመት 
“ብሓድነት ክኢልና” ብዝብል መሪሕ ሓሳብ ዝኽበር 
ካብ ፈለማ ክሳብ ሐዚ ህዝቢ ንዝገበሮ ዘይተቛረፀ ኩለ 
መዳይ ደገፍ ምስጋና ንምቕራብ ከምዝኾነ 'ውን ገሊፁ።

እቲ ግድብ ንምህናፅ እንትትለምን እንትጅመርን 
ያዕያዕታን ፅዕንቶን ቀሊል ኣይነበረን ዝበለ እቲ መግለፂ፣ 
ተስፋን ሕልምን ኢትዮጵያዊያን ካብ ፈለማ ጀሚሩ 
ንክኸሽፍ ዝተወሰና ሃገራት ብሓባር ከምዝኣደማን 
ከምዝሸረሓን ኣዘኻኺሩ።

ካብዚ ሓሊፉ ብብርኪ ዓለም ክንግለልን ክንርሕቕን 
ልዑል ወፍሪ ከምዝተኸፈተ 'ውን ኣብሪሁ።

ኩሉ ዓይነታት ፅዕንቶ ብምፅዋር ህንፀት እቲ ግድብ 
ናብ ምዝዛም ምዕራፍ እንትሸጋገር እቲ ወፍሪ ዳግም 
ብምኽፋትን ሓይሊ ብምትሕብባርን ቤት ምኽሪ ፀጥታ 
ልምዓት ከም ኲናት ንክዝቲ ከምዝተገበረ ድማ ሓቢሩ።

ይኹን 'ምበር ኢትዮጵያዊያን ብሓባር ዝጀመርናዮን 
ኣድላዪ መስዋእቲ ዝኸፈልናሉን መግለፂ ኩርዓትናን 
ሓድነትናን ዝኾነ ፕሮጀክት ኣብ ምዝዛም ብርኪ 
ኣብፂሕናዮ ኣለና ኢሉ።

እቲ ግድብ እንሃንፆ ንዝኾነ ይኹን ንምጉዳእ 
ኣይኮነን፣ መበገሲና ንህዝብና ካብ ፀልማት ናብራ 
ንምውፃእ ጥራሕ 'ዩ በምባል፣ በዚ ድማ ዝጉዳእ፣ 
ዝተጎድአ ኣካል የለን ኢሉ።

ዓብዪ ግድብ ህዳሰ ኢትዮጵያ ኩርዓትን መርኣያ 
ይከኣልን ኩሎም ኢትዮጵያዊያን 'ዩ ክብል እቲ 
ግልጋሎት ኮሚኒኬሽን መንግስቲ ኣብ መግለፂኡ 
ኣገንዚቡ።

ዓብዪ ግድብ ህዳሰ ኩርዓትን 
መርኣያ ይከኣልን ኩሎም 

ኢትዮጵያዊያን 'ዩ 

- ኣይተ ብናልፍ ኣንዱኣለም 
በሪሁ ኣረጋ

ኣዲስ ኣበባ:- እቲ ሓዱሽ ትርኽቲ ብዙሕነት ዝሓቖፈን 
ሕብረት መሰረት ዝገበረን  ክኸውን ኣለዎ ክብሉ ሚኒስትር 
ሰላም ኣይተ ብናልፍ ኣንዱኣለም ገሊፆም። 

ሚኒስትር ሰላም ኣይተ ብናልፍ ኣንዱኣለም 
ከምዝበልዎ፤ እቲ ሓዱሽ ትርኽትና ብዙሕነት ዝሓቖፈን 
ሕውነትን ሕብረትን መሰረት ዝገበረን ክኸውን ኣለዎ።

ኣብ ዝሓለፉ እዋናት ኣብ ህንፀት ሃገረ መንግስቲ 
ዝተጠቀምናሎም ትርኽትታት ዝፈጠርዎ ፀገም ከምዘሎ 
ዝገለፁ እቶም ሚኒስትር፤ ብፍላይ ንሓድነት ማእኸል 
ዝገበሩ ኣፈላላይ ዘይቕበሉን ኣፈላላይ ማእኸል ዝገበሩን 
ፖለቲካዊ ትርኽትታት ከምዝነበሩ ገሊፆም።

እቶም ትርኽትታት ንኣፈላላይ ተቐቢልካ ኣብ 
ምምሕዳር ፀገም ከምዝነበሮም ብምሕባር፤ ኣብቶም 
ኣፈላላያት ጥራሕ ዘድሃበን ዜጋታት ነንርእሶም ንኽፀላልኡ 
ዝገበረን ትርኽቲ ዓሲሉ ከምዝነበረ ገሊፆም።

እቶም ናይ ቐደም ትርኽትታት ንዘስዐብዎ ጉድኣት 
ብኣግባቡ ዝረኣየ፣ ዝፈተሸን ንዕኡ ክእርም ዝኽእልን 
ሓዱሽ ትርኽቲ ከምዘድሊ ዝሓበሩ ኣይተ ብናልፍ፤ እቲ 
ሓዱሽ ትርኽቲ ንብዙሕነት ዝሓቖፈን ሕውነትን ሕብረትን 
መሰረት ዝገበረን ክኸውን ኣለዎ ኢሎም።

“ሓዱሽ ትርኽቲ ብዙሕነት ዝሓቖፈን ሕብረት መሰረት ዝገበረን ክኸውን ኣለዎ”

 ኣብርሃ ሓጎስ

ኣዲስ ኣበባ:- ግድብ ኣባይ ኣብ ኸይዲ ህንፀቱ ዘጋጠሞ 
ፈተና በቲ ናይ ለውጢ መንግስቲ ምኽንያት ብምእራም 
ህዝቢ ዝፅበዮ ውፅኢት ተረኺቡ 'ዩ ክብሉ ምኽትል ቀዳማይ 
ሚኒስትር ኣይተ ተመስገን ጥሩነህ ተዛሪቦም።

ህንፀት ግድብ ኣባይ ዝተጀመረሉ መበል 13 ዓመት 
ምኽንያት ብምግባር ዝተዳለወ ናይ ፓናል ዘተ ቅድሚ ትማሊ 
ኣብ ዝተኻየደ መድረኽ፤ ኣብ መደረ ዘስምዑ ምኽትል ቀዳማይ 
ሚኒስትር ኣይተ ተመስገን ጥሩነህ ከምዝገለፅዎ፤ ግድብ ኣባይ 
ኣብ ኸይዲ ህንፀቱ ዘጋጠሞ ፈተና በቲ ናይ ለውጢ መንግስቲ 
ምኽንያት ብምእራም ህዝቢ ዝፅበዮ ውፅኢት ተረኺቡ 'ዩ።

ኣብ ኸይዲ ህንፀት እቲ ግድብ ንዝተወሰዱ መስተኻኸሊ 
ኣንፈታት ቅልጡፍ ውሳነታት ግደ ቀዳማይ ሚኒስትር ኣብይ 
አሕመድ (ዶ/ር) ዝርሳዕ ኣይኮነን ክብሉ ተዛሪቦም።

ምምላእ ማይ ግድብ ኣባይ ብዝተተለመሉ መሰረት 
እናኸደ ምዃኑ ብምሕባር፤ ልዕሊ 42 ቢሊዮን ሜትር 
ኪዩብ ማይ ዝሓዘ ዓቢ ሰብ ስራሕ ቃላይ ክፍጠር ምኽኣሉ 

“ግድብ ኣባይ ኣብ ኸይዲ ህንፀቱ ዘጋጠሞ ፈተና ብምእራም ህዝቢ ዝፅበዮ ውፅኢት ተረኺቡ 'ዩ”
-ኣይተ ተመስገን ጥሩነህ ምኽትል ቀዳማይ ሚኒስትር

ኣመላኺቶም። እቲ ግድብ ሙሉእ ብሙሉእ ከይተዛዘመ 
ምህርቲ ዓሳን ከምኡ 'ውን ተሓዳሲ ሓይሊ ኤሌክትሪክ 
ምጥቃም ተኻኢሉ 'ዩ ኢሎም።

ኢትዮጵያውያን ናይቲ ግድብ ህንፀት ኣብ ኸይዲ 
ዲፕሎማሲ ዘሸነፍናዮ ከም ዘመቻ ዓድዋ ብህብረብሔራዊ 

ሓድነት ብምልዓልና 'ዩ ዝብሉ ኣይተ ተመስገን፤ ሐዚ 'ውን 
ካብ ዝገጠመና ፈተናታት ሰላምን ድኽነትን ናይ ምውፃእ ፃዕሪ 
ብምዕዋት ብልፅግና ኢትዮጵያን  ዝረጋገፀሉ እዋን ርሑቅ 
ኣይኸውንን ክብሉ ተዛሪቦም። 

ልምዓትና ዘይደልዩ ሓይልታት እቲ ግድብ ብናይ 
ባዕልና ዓቅሚ ንምህናፅ ኣብ ዝተልዓልናሉ እዋን ኣድላይ 
ዘይኮኑ ምኽንያታት ብምቅራብ ምቅላሶምን ንኢትዮጵያ ኣብ 
መድረኻት ዓለም ምኽሳሶም ብምዝኽኻር፤ ህንፀት እቲ ግድብ 
ዝኾነ ደው ከምዘየብሎን ዓለምለኸ ደረጃኡ ዝሓለወ ናብ 
ምዝዛም ምቅራቡ ከም ሃገር ዕውት 'ዩ ኢሎም። 

እቲ ግድብ ሐዚ ናብ ዘለዎ ብርኪ ምዝዛም ንክበፅሕ ግደ 
ንዝተፃወቱ ብፅንዓት ንዝተቃለሱ ተደራደርቲ ኣባላት ኮሚቴ፣ 
ዘለዎም ዝሃቡ ኢትዮጵያውያን፣ ትውልደ ኢትዮጵያውያንን 
ፈተውቲ ኢትዮጵያን ከምኡ 'ውን ኣብ ህንፀት ስራሕቲ 
እናተሳተፉ ዝርከቡ ኩሎም እቶም ምኽትል ቀዳማይ 
ሚኒስትር ምስጋናኦም ኣቅሪቦም።

ኣብቲ መድረኽ ዝተረኸቡ ሚኒስተር ማይን ኢነርጂ 
ኢንጂነር ሃብታሙ ኢተፋ ብወገኖም ከምዝገለፅዎ፤ ኣብዚ 

እዋን ህንፀት ግድብ ኣባይ ብማእኸላይ 95 ነጥቢ ሸሞንተ 
ብሚእቲ በፂሑ፤ ህንፀት ናይቲ ግድብ ዋና ኣካል ድማ ልዕሊ 
99 ብሚእቲ ኾይኑ ኢሎም።

ግድብ ኣባይ ብኢትዮጵውያን ምትሕብባር ጥራሕ ብዘይ 
ዝኾነ ናይ ደገ ሓገዝ  ምህናፁ ኢትዮጵያውያን ንሓባራዊ ዕላማ 
ብሓደ ደው ምባል ከምዝኽእሉ ዘርአዩሉን ከምኡ 'ውን ኣብ 
ሩባታትና ፍትሓዊ ተጠቃሚነት መብት ከምዘለዎም ንዓለም 
ዘርኣዩሉ 'ዩ ኢሎም።

ኣብቲ መድረኽ ምክትል ቀዳማይ ሚኒስትር ኣይተ 
ተመስገን ጥሩነህ፣ ሚኒስተር ማይን ኢነርጂን ኢንጂነር 
ሃብታሙ ኢተፋ፣ ቤት ፅሕፈት ህዝባዊ መተሓባበሪ ህንፀት 
ግድብ ኣባይ ዋና ዳይሬክተር ኣረጋዊ በርሀ (ዶ/ር)፣ ዝተፈላለዩ 
ምሁራንትን ካልኦት መዳርግቲ ኣካላትን ተረኺቦም። ኣብቲ 
ዕለት ኸይዲ ህንፀት ግድብ ኣባይ ዘርእዩ ምስልታት ንምርኢት 
ቀሪቦም ተጎብንዮም 'ዮም። 

ኣብቲ መድረኽ ግልጋሎት ፖስታ ኢትዮጵያ ምጅማር 
ህንፀት ግድብ ኣባይ መበል13 ዓመት ምኽንያት ብምግባር 
ዘዳለዎ ቴምብር ዝኽሪ ግድብ ኣባይ ዕላዊ ተገይሩ።

እቲ ኣዋጅ ድሕሪ ምፅዳቑ ኣብ ውሽጢ ሓደ ወርሒ 
ውዕሊ ምዝገባ ክግበር ከምዘለዎ ብምሕባር፤ እቲ ምዝገባ 
ክሳብ ሰለስተን ኣርባዕተን ኣዋርሕ ክናዋሕ ዝኽእለሉ ኩነታት 
ክህልው ከምዝኽእል ‘ውን ኣመላኺቶም።

ገዛ ምክራይ ከምዝበረታታዕ ዝገለፁ እቶም ሚኒስትር፤ 
ገዛ ሰሪሖም ብዘይጥቕሚ ገዛ ጥርሑ ዘቐምጡ ሰብ ንብረት 
ከየካረዩ ልዕሊ ሓደ ዓመት እንተቐሚጦም ክሳብ 25 ሚኢታዊ 
እቲ ግብሪ ብተወሳኺ ንክኸፍሉ ዝግበረሉ ኣሰራርሓ ኣብቲ 
ኣዋጅ ከምዝተዘርግሐ ‘ውን ገሊፆም።

ከምዚ ዓይነት ኣሰራርሓ ኣብ ኻልኦት ሃገራት ‘ውን 
ይትግበር ‘ዩ፤ ዝለዓለ ሕፅረት ገዛ ኣብ ዘለዎ ነባራዊ ኩነታት ኣብ 
ውሽጢ ግምት ብምእታው ዝተወሰነ ‘ዩ ክብሉ ኣመላኺቶም። 
ተመሳሳሊ ኣሰራርሓ ኣብ ቐፃሊ ‘ውን ኣብ ኣብያተ ንግዲ ክረኣይ 
ከምዝኽእል ‘ውን ሓቢሮም።

ፀገም መንበሪ ገዛ ሰፊሕ እንተኾነ ‘ውን ዝተዋደደ 
መረዳእታን ደረጅኡ ዝሓለወ ህንፀትን ብዘይምህላዉ፣ 
ብልሹው ስነ-ምግባርን ዝኣመሰሉን ፀገማት ንኸይፍጠሩ 
መንግስቲ መለክዒ እናውፅአ ዋጋ ዝትምነሉ ኣሰራርሓ 
ተግባራዊ ምግባር ኣይተኽኣለን ኢሎም።

እቲ ኣዋጅ መሰረታዊ ቐረብ ገዛ እንተዘይፈትሐ ‘ውን 
እንተንኣሰ ሓደ ሰብ ኣብ ዝተኻረዮ ገዛ ንኽልተ ዓመት ግቡእ 
ክራይ እናኸፈለ ንኽነብር ከምዘኽእሎ ኣረዲኦም።

 እቲ ኣዋጅ ኣብ ኣዲስ ኣበባን ድሬዳዋን ከምኡ ‘ውን 
ተፀዋዕነቶም ንክልል ኣብ ዝኾኑ ከተማታትን ተግባራዊ 
ከምዝኸውን ብምሕባር፤ ክልላት ህልዊ ኩነታት ተመልኪቶም 
ብዝውስንዎ ኩነታት ከምዝፍፀም ተዛሪቦም።

ኮይኑ ግና ብሆቴል፣ ሪዞርት፣ መዕረፊ ጋሻን ኻልኦት 
ብፍቓድ ንግዲ መሰረትን ኣብ ዝካረዩ ገዛውቲ ተፈፃምነት 
ከምዘይብሉ ኣመላኺቶም።

ኣብ መንጎ ዜጋታት ናይ ኣረኣእያ፣ ኣተሓሳስባ፣ ፖለቲካ፣ 
እምነት፣ ከባቢን ፆታን ኣፈላላያት ክህልዉ ከምዝኽእሉ 
ብምምልኻት፤ ኣብ ሃገራዊ ረብሓታት ሓደ ምዃንን ኣብ 
ብሄራዊ ምርድዳእ ምስራሕን ከምዘድሊ ተዛሪቦም።

ኣብ ሃገራዊ ረብሓ እንተተፈላሊና ህንፀት ሃገር ዝበሃል 
ነገር ከምዘይሰርሕ ዝተዛረቡ እቶም ሚኒስትር፤ ኣፈላላያት 
ክፍትሑን ክዝዘሙን ዝኽእሉ ብሄራዊ ምርድዳእ 
እንትከኣል 'ዩ ክብሉ ኣረዲኦም። ነቲ ዘሎ መንግስቲ 
ስለዝፀላእናን ተቓውሞ ስለዘለናን ጥራሕ ሃገር ምፍራስ 
ከምዘየድሊ፤ ረብሓ ሃገር ምስ መንግስቲ ብዘይምትሕሓዝ 
ምኽባር ከምዝግባእ ሓቢሮም።

ኣፈላላያት ከምዘለዉ ኾይኖም ኢትዮጵያ ትበሃል ናይ 
ሓባር  ገዛ ኣላትና ዝብል ምርድዳእ ክፍጠር ኣለዎ ዝበሉ 
ኣይተ ብናልፍ፤ ኣብ ኢትዮጵያዊ መንነት ዘይደራደር ወለዶ 
ክፍጠር ኣለዎ ኢሎም።

ሕዚ ንዘሎ ፀገም ስእነት ሰላም ኢትዮጵያ ቐንዲ 
ምኽንያቱ ፖለቲካዊ ፀገም ምዃኑ 'ዩ ዝበሉ እቶም 
ሚኒስትር፤ ምስ መንነት፣ ወሰን፣ ምምሕዳር፣ ክልልነትን 
ምምሕዳራዊ ሕቶታትን፣ ኣጠቓቕማ ሃፍትን ፍትሓውነትን 
ንዝተተሓሓዙ ሕቶታት ተመርኵሶም ዝለዓሉ ጎንፅታት 
ምህላዎም ኣፍሊጦም።

ለውጢ ንምምፃእ ናይ ሓይሊ መማረፂ ጥራሕ ኣብ 

ግምት ናይ ምእታው ሕማቕ ባህሊ እናጎልሀ ከምዝመፅአ 
ብምዝራብ፤ ቕድም ኣብ ዝበሉ እዋናት ብቐይሕ ራዕድን 
ፃዕዳ ራዕድን፣ ኣብዮተኛን ፀረ-ኣብዮተኛን ብዝብል ስያመ 
ወለዶ መስዋእትነት ከምዝኸፈለ 'ውን ኣዘኻኺሮም።

ብዝሰልጠነ መገዲ እንተተራእዩ ናይ ብዙሕ ሓሳብ 
ምህላው ጠቓሚ 'ዩ፤ ካብ መንጎ እቶም ሓሳባት ተፀሚቑ 
ዝሓሸ ሓሳብ ክወፅእ ይኽእል 'ዩ። እቲ ፖለቲካዊ ባህሊ ካብ 
ምቅትታል ናብ ምድርዳር ክቕየር ኣለዎ ኢሎም።

ምቅትታል፣ ብሓይሊ ናይ ምጥፍፋእን መገዲ ንሃገርና 
ንቕድሚት ከምዘየስጉማ ብምግላፅ፤ ኢትዮጵያ ብብርክት 
ዝበሉ ዝተሓላለኹ ፀገማት ውሽጢ ንክትቕፅል ካብ 
ምግባር ወፃኢ ንሃገርና ፍታሕ ዝኸውን ነገር ከምዘየምፅአ 
ኣረዲኦም።

ኣብ ዝሓለፉ ዓመታት ሕማምን ፀገምን ፖለቲካና 
ኣብ ልዕሊ እሴታትና ምሽርሻር ኣስዒቡ 'ዩ ዝበሉ እቶም 
ሚኒስትር፤ ፖለቲከኛታት፣ ልሂቓትን  ዝተፈላለዩ መራሕቲ 
ማሕበረሰብን ናብ ምዝርራብን ምድርዳርን ክመፁ 
ከምዘለዎም ኣልዒሎም።

ጎንፅታት ቐይሚ ኾይኖም ንከይቕፅሉ ዕርቀ ሰላም፣ 
ፍትሒ ስግግርን ሃገራዊ ምኽክርን ምርግጋፅ ከምዘድሊ 
ብምግላፅ፤ ብሄራዊ ምርድዳእ ብምፍጣር ዘላቒ ሰላም 
ንምዕሳል ኹሉ ክሰርሕ ከምዝግባእ ኣመላኺቶም።

ወጋሕታ

ርእሰ ኣንቀፅ  ናፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ 

ኢኮኖሚያዊን ማሕበራዊን ጉዳያት ዜጋታት ናፃ 
ሓሳቦም ዝህብሉ እዩ። ኣብዚ ዓምዲ ዝወፅኡ 

ፅሑፋት ናይ ክፍሊ ምስንዳእ ቅዋም አይኮኑን። 

ውፅኢት ሓድነት- ህንፀት ግድብ ኣባይ
ምልክት ሓባራዊ ዓወትን 

መንፈስ ተኽእሎን

ብ24 መጋቢት 2003 ዓ.ም ዝተጀመረ ህንፀት ዓብዪ ግድብ ህዳሰ ኢትዮጵያ ንምዝዛም ኣብ ጫፍ 
በፂሑ ኣሎ። ናብዚ ብርኪ እዚ ንምብፃሕ ብርክት ዝበሉ ፀገማትን ውዲታትን  ሰጊሩ 'ዩ። መበል 
13 ዓመት ምምስራት እዚ ግድብ "ብሕብረት ክኢልና ኢና!" ብዝብል መሪሕ ሓሳብ ዝተኸበረሉ 
ምኽንያት ህዝቢ ካብ መጀመርታ ኣትሒዙ ክሳብ ሕዚ እናገበሮ ዘሎ ቐፃሊ ድጋፍ ንምምስጋን 'ውን 
'ዩ፡፡ 

ኢትዮጵያ ነቲ ግድብ ንምህናፅ መደብ ሒዛ ከትጅምር እንተላ ዝነበረ ጫውጫውን ፀቕትን  
ቐሊል ኣይነበረን። ሕልምን ተስፋን ኢትዮጵያውያን ንምፍሻል ሓደ ሓደ ሃገራት ዕንቕፋት ይፈጥራ 
ነይረን 'የን፡፡ ብደረጃ ዓለም ንምንፃል ኣብ ልዕሌና ሰፊሕ ወፍሪ ተኻይዱና 'ዩ፡፡ ኢትዮጵያ 
ዘይፈረመትሎም ናይ ባዕዳውያን ገዛእቲ ውዕል ብምግዳድ እቲ ህንፀት ካብ መጀመርትኡ ክመክን 
ፈቲኖም 'ዮም፡፡ ገሊኦም ክጅምርዎ ይኽእሉ 'ዮም ኮይኑ ግና ክውድእዎ ኣይኽእሉን እናበሉ ልቓሕ 
ከይንረክብ እናገበሩ ፀኒሖም 'ዮም፡፡ 

ኢትዮጵያ  ኣብ ናይ ባዕላ ሩባ፣ ብናይ ገዛእ ርእሳ ዓቕሚ፣ ኣብ ናይ ባዕላ ሃገር ተሓዳሲ ፀዓት 
ከይተመንጩ ብዙሓት ተራባሪቦምላ 'ዮም። ቤት ምኽሪ ባይቶ ፀጥታ ብዛዕባ እዚ ክመክር ተገይሩ 
'ዩ። ኮይኑ ግና ኣብ ሕልማ ከይትበፅሕ ክዓግቱዋ ኣይከኣሉን። ምክንያቱ ህዝቢ ብሓባር ደው 
ስለዝበለ፡፡ 

ኢትዮጵያ ነዚ ግድብ እዚ ብምህናፃ  ዝጉዳእ ኣካል የለን፤ ኣይክህሉን’ውን። ኢትዮጵያ ኣብ 
ናይ በዓላ ሩባ ብናይ ባዕላ ዓቕሚ ከይትለምዕ፣ ላዕልን ታሕትን እናበሉ ዝመፁ ልቓሕ ንምኽልካል 
'ዩ፡፡ ልቓሕ ንኸይትረክብ ዝተፈላላዩ ዕንቅፋታት ንምፍጣር ደኺሞም 'ዮም፡፡ ይኹን 'ምበር 
ኢትዮጵያውያን መርበባት ተንኮል  ብሓባርን ፅንዓትን ብምብታኽ ኩሉ ኢትዮጵያዊ ካብታ ዘለቶ 
ንእሽተይ ትኹን ዓባይ መዓልታዊ እቶት ብምቕናስ  ነዚ ግድብ ኣብ ናይ ምዝዛም ምዕራፍ ወይ ጫፍ 
ኣብፂሕዎ ይርከብ፡፡ 

ኢትዮጵያ ነዚ ግድብ እትግድቦ ዘላ ንማንም ንምጉዳእ ኣይኮነን፤ እቲ ዕላማ ህዝቢ ካብ ፀልማት 
ህይወት ንምውፃእ ጥራይ 'ዩ። ቀረብ ፀዓት ዓለምለኻዊ ፀገም 'ዩ። ብፍላይ ድማ ምፍራይ ተሓዳሲ 
ፀዓት ዓለምለኻዊ ደገፍ ዘርክብ ንጥፈት 'ዩ፡፡  

ኣብዚ ሕዚ እዋን ብዓወት ፕሮጀክት ዓብዪ ግድብ ህዳሰ ኢትዮጵያ ብናይ ባዕላ ዓቕሚ ጀሚራ 
ናይ ምውዳእ ዓቕሚ ከምዘለዋ ርኢና ኣለና። ናብ ምዝዛም ገፁ ዘሎ ግድብና እቲ ዝቐረየ ኣብ ሓፂር 
ግዘ ክዛዘም 'ዩ። ህዝቢ ኢትዮጵያ ልዕሊ 18.5 ቢልዮን ብር ብምውፃእ ናብ ምዝዛም ምዕራፍ ዘብፅሐ 
ህዝቢ ንዝተረፈ ናይ ማንም ደገፍ ኣይፅበይን። 

እዚ ፕሮጀክት እዚ ዕዉት ዝኾነሉ ምኽንያት ብናይ ኩሉ ኢትዮጵያዊ ሓባራዊ ዓቕሚን  ፃዕሪን 
'ዩ። ዓብዪ ግድብ ህዳሴና ምልክት ሓባራዊ ዓወትን መንፈስ ተኽእሎን መላእ ኢትዮጵያ 'ዩ። ሎሚ 
ዓመት መንግስቲ መበል 13 ዓመት ምጅማር ህንፀት እቲ ግድብ እንተኽብር ከምናይ ቕድሚ ሕዚ  
ኩለመዳያዊ  ተሳትፎ ዜጋታት እናሓተተ ጥራሕ እንተይኮነስ ብናይ ሓባር ተሳትፎ  ኣብዚ ብርኪ እዚ 
ዘብፀሖ ህዝቢ ንምምስጋን 'ውን 'ዩ፡፡ 

ብሓፈሻ ህዝቢ ኣብ ዓብዪ ግድብ ህዳሰ ዘበርከቶ ኣበርክቶ ገንዘብ ጥራሕ ኣይኮነን፡፡ ጉልበቱ፣ 
ፍልጠቱን ግዚኡን ኣብዚ ግድብ እዚ ኣውዒልዎ 'ዩ፡፡ ስለዚ እዚ ግድብ እዚ ልክዕ ከም ዓወት 
ዓድዋ መላእ ኢትዮጵያውያን ዝተሓባበርሉ ህዝባዊ ዓወት 'ዩ። እዚ ህዝቢ ተሓቢሩ ዓበይቲ ስራሕቲ 
ጀሚሩ ንምውዳእ ከምዘይኣብዮ 'ውን ዘርኢ 'ዩ።

ዓብይ ግድብ ህዳሰ ኣብ ዝሓለፉ 13ተ ዓመታት ህዝቢ ብሓድነት ብምቅስቓስ መንፈስ 
ሰዓራይነትን ከኣላይነትን ዘረጋገፀ እንትኾን፤ኢትዮጵያን ህዝባት ብናይ ባዕሎም ውሽጣዊ ዓቕሚ 
ዓወት ምምዝጋብ ከምዝኽእሉ ዘመስከረ'ዩ፡፡ስለዚ እተን ዝተረፈ ስራሕ ንምዝዛም ሓባራዊ ርብርብ 
ምግባር ተጠናኺሩ ክቕፅል ይግባእ፡፡

መኣርግ ገ/ሄር 

መበል 13 ዓመት ህንፀት እቲ ግድብ ብቕድሚ 
ትማሊ ብድምቀት ተኸቢሩ ኣሎ። እዚ ግድብ 
እዚ ቅድሚ 13 ዓመት ብ24 መጋቢት 2003 ዓ.ም 
ዝተጀመረ 'ዩ። ኣብቲ እዋን ቀዳማይ ሚኒስትር ዝነበሩ 
ኣይተ መለስ ዜናዊ ኣብ ሩባ ኣባይ ኣብ ኣፍሪካ ፈላማይ 
ኣብ ዓለም 'ውን ብዕቤት ዝወዳደር ግድብ ንምህናፅ 
እምነ ሰረት ብዕሊ ምቕማጦም ዝዝከር 'ዩ። ካብ ሽዑ 
ጀሚሩ እቲ ግድብ ብዙሕ ውፃእ ውረድ ብምሕላፍ 
ኣብቲ ሕዚ በፂሕዎ ዘሎ ደረጃ ክበፅሕ ክኢሉ 'ዩ። 
ከቢድ ዲፕሎማስያዊ ፀቕጢ ቴክኒካዊ ፀገማት 
እናሰገረ መፂኡ 'ዩ። ብፍላይ ኣብ ስራሕቲ ኤሌክትሮ-
መካኒካል ብዝተፈጠረ ምድንጓይ ኣብቲ ዝተቐመጠሉ 
መደብ ክዛዘም ኣይከኣለን። 

ኮይኑ ግና ኣብ 2010 ዓ.ም ለውጢ ምስ መፀ 
ጀሚሩ ኣብቲ ህንፀት ፕሮጀክት ዝተስተውዐሉ 
ጉድለታት ተኣሪሞም ሕዚ ኣገደስቲ ስራሕቲ 
ተሰሪሖም ብወሳናይ መልክዑ ኤሌክትሪክ ናብ 
ምፍልፋል ብርኪ በፂሑ ይርከብ። ኣብዚ ብርኪ 
ክበፅሕ ዝኸኣለ ድማ ጠንካራ ሓድነት ህዝቢ 
ብምህላዉ 'ዩ። ብምዃኑ ጠቕላላ ስራሕቲ እቲ ግድብ 
ናብ 95 ሚኢታዊ በፂሑ ይርከብ። ህዝቢ ክምነዮ 
ዝፀንሐ ፍረ ንምርካብ ጀሚሩ ይርከብ። ሕዚ ክልተ 
ተርባይናት ግልጋሎት እናሃቡ ዝርከቡ ኮይኖም ኣብ 
ቐፃሊ ቐረባ እዋናት 5 ተርባይናት ስራሕ ክጅምሩ 
ከምዝኾኑ 'ውን መንግስቲ ገሊፁ 'ዩ። መንግስቲ ኣብ 
ዝቕፅሉ 7 ዓዋርሕ እቲ ህንፀት ንምዝዛም ለይትን 
ቀትርን እናተሰርሐ ይርከብ። ብናይ ምትሕብባር 
ህዝቢ እዚ ግድብ ብገንዘብን ብዓይነትን ብዙሕ ሓገዝ 
እናተገበረሉ ይርከብ። 

ኣብ በጀት ዓመት 2016 ኣብ ውሽጢ ሸሞንተ 
ኣዋርሕ ንህንፀት ዓብዪ ግድብ ህዳሰ ኢትዮጵያ 
ኣስታት 932 ሚልዮን ብር ምእካቡ ቤት ፅሕፈት 
መተሓባበሪ ፕሮጀክት እቲ ግድብ ኣፍሊጡ 'ዩ። 
ንህንፀት እቲ ግድብ እምነ ኩርናዕ ካብ ዝተነብረሉ 
ኣትሒዙ ብህዝቢ ብድምር ልዕሊ 19 ቢልዮን ብር 
ተኣኪቡ 'ዩ። ሕዚ 'ውን እዚ ግድብ እዚ መሊኡ ክሳብ 
ዝዛዘም ህዝቢ ሓገዙ እናጣናኸረ 'ዩ ዘሎ። ኣብዚ በጀት 
ዓመት ንህንፀት እቲ ግድብ ልዕሊ 2 ቢልዮን ብር 
ንምእካብ ትልሚ ተታሒዙ እናተሰርሐ ከምዝርከብ 
'ውን ዳይሬክተር ርክብ ህዝብን መንግስትን ርክብ 
ኮሙኒኬሽን ሚድያን ቤት ፅሕፈት ፕሮጀክት ዓብዪ 
ግድብ ህዳሰ ኢትዮጵያ ሃይሉ ኣብርሃም ገሊፆም 
'ዮም።

መበል 13 ዓመት ምቕማጥ እምነ ኩርናዕ እቲ 
ግድብ ‹‹ብሕብረት ከንገብሮ ክኢልና›› ብዝብል መሪሕ 
ሓሳብ  ብዝተፈላለዩ መደባት እናተኸበረ መፂኡ 
'ዩ። ንሕና ኢትዮጵያውያን ህንፀት እቲ ግድብ ክሳብ 
ዝዛዘም ደገፍና ንደሓር ክብል የብሉን። ብሕብረት 
እንተሰሪሕና ድኽነት ነበረያነበረ ከንገብሮ ንኽእል 
ኢና። ህዝቢ ብሕብረት እንተተላዒሉ ብዙሕ ታሪኽ 
ክሰርሕ ይኽእል 'ዩ። ታሪኽ ብተናፀል ንምስራሕ 
ክኸብድ ስለ ዝኽእል ኩሉ ግዜ ኣብ ሓድነትን 
ምትሕግጋዝን ክነድህብ ኣለና። እንተሓቢርና 
ዘይንሰርሖ ነገር ኣይህሉን። ነዚ ድማ ግድብ ኣባይ 
ሓደ ዓብዪ ምስክር 'ዩ። 

ህዝቢ ኢትዮጵያ ንልምዓትን ለውጥን ዘለዎ  
ድሌትን ተሳትፎን ልዑል 'ዩ፤ ኮይኑ ግና ኣብ ፖለቲካ 
ብዝፍጠሩ ስሕተታት ሓድነትና ከይሽርሽሩ ጥንቓቐ 
ከንገብር ኣለና።  ብፖለቲካ ከይተገደብና እዚ 
ግድብ እዚ መሊኡ ክሳብ ዝዛዘም ተሳትፎና ከም 
ናይ ትማሊና ክነኽይል ይግባእ። ህዝቢ ክሳብ ሕዚ 
እናገበሮ ብዝመፀ ብርቱዕ ተሳትፎ 'ዩ 95 ሚኢታዊ 
ተሰሪሑ ዘሎ። ስለዚ ሳላ ሕብረት እዚ ግድብ እዚ ኣብ 
ዘሕብን ብርኪ በፂሑ ኣሎ።  

ከም ቦንዲ ብምግዛእ ካልኦት ኣብ ዝግበር ዘሎ 
ምውፃእ ኣዝዩ ዝነኣድ 'ዩ። ህዝቢ ከምቲ መጀመርታ 
ነዚ ግድብ እዚ ንምውዳእ ቓል ዝኣተዎ ብኹሉ 
ዓይነት እናተረባረበ 'ዩ ዝርከብ። ከምኡ 'ውን ኩሉ 
ህዝቢ በቢሞይኡ ዝተፈላለዩ ኣስተዋፅኦ እናገበረ 'ዩ። 

እዚ ግድብ  እዚ ብምትሕብባር ህዝብን መንግስትን 
ኣብዚ ብርኪ እዚ ምብፅሑ ሓድነት ክንደየናይ ሓይሊ 
ምዃኑ ዘርኢ 'ዩ። ቐዳሞት ኣቦታት ብሕብረት ኣብ 
ዓድዋ ታሪኽ ሰሪሖም ሓሊፎም 'ዮም። እቲ ናይ ሕዚ 
ወለዶ 'ውን ኣብዚ ግድብ እዚ ዝሰርሖ ዘሎ ታሪኽ 
ልዑከል 'ዩ ናይዚ ዋና ምሽጢር ድማ ሓድነት 'ዩ። 
እዚ ካልኣይ ዓወት ኩናት ዓድዋ ናይዚ ሓዱሽ ወለዶ 
ድማ ኮይኑ ኣሎ። 

እዚ ግድብ እዚ ብዙሕ ኢኮኖሚያዊ፣ 
ፖለቲካዊን ማሕበራዊን  ጥቅሚ ዘለዎ ስለዝኾነ 
ሕዚ 'ውን ሓድነትና ብምጥንኻር ክሳብ መወዳእታ 
ከንቕፅለሉ ኣለና። ሓድነት ተዘይህሉ ነይሩ እንኳን 
ነዚ ታሪኻዊ ዝኾነ ግድብ ከንሰርሕ ንምሕሳብ 'ውን 
ኣይምተኻእለን። ብሕብረት እንተተሰሪሑ ዝተደለየ 
ውፅኢት ወይ ዕቤት ንምምፃእ ዝኸብድ ኣይኮነን። 
ሓድነትና ኣስጢምና ብሕብረት እንተሰሪሕና ዘዕግብ 
ውፅኢት ክነመዝግብ ንኽእል ኢና። ካብ ድሕረትን 
ድኽነትን ከንወፅእ ንኽእል በዚ መንገዲ 'ዩ። ሳላ 
ብሕብረት እናሰራሕና ዝመፃእና ክሳብ ሕዚ ዘሎ 
ውፅኢት 'ውን ብዓይንና እናረኣና ኢና። ህዝቢ ብናይ 
በዓሉ ዓቕሚ ብዘይ ምንም ልቃሕ ኣብዚ ብርኪ 
እዚ ከብፀሖ ክኢሉ 'ዩ። ህዝቢ  ብኹሉ መዳይ 
ብዙሕ ፃዕሪ እናገበረ 'ዩ። ብዘይተሳትፎ ህዝቢ እዚ 
ግድብ እዚ ኣብዚ ሕዚ በፂሕዎ ዘሎ ብርኪ ክበፅሕ 
ኣይምኸኣለን ነይሩ። ሕዚ ድማ እቲ ዝቀረየ ሙሉእ 
ብሙሉእ ክዛዘም ህዝቢን መንግስቲን ከም ናይ 
ትማሊኡ ብኹሉ መዳይ ምትሕብባሩ ኣጣናኺሩ 
ክቕፅል ኣለዎ። 

ብሓፈሻ ንሕና ኢትዮጵያውያን እንተሓቢርና፣ 
ብዙሕ ታሪኽ ንምስራሕ ኣይንፅገምን። ካብ ጫፍ 
ናብ ጫፍ ሓደ ልቢ ኮይና ስለተሳትፍና ነዚ ዓብይን 
ታሪኻውን ግድብ እዚ ክንሃንፅ ክኢልና ኢና። 
ሓድነትን ሕብረትን እንተሃልዩ ካብዚ ንለዓሊ 
'ውን ክስራሕ ከምዝከኣል እዚ ግድብ እዚ ይኹን 
ዓወት ኩናት ዓድዋ ዓበይቲ ምስክራት 'ዮም።  
ሓድነት እንተሃልዩ ድኽነት ልዕሊ ዓቅምና ክኸውን 
ኣይኽእልን። ስለዚ ሕብረትን ሓድነትን ብምምዕባል 
ንሃገር ዝጠቕሙ ስራሕቲ ኣብ ምስራሕ ቖላሕታ 
ከንገብር ይግባእ። 

መንግስቲ ኣብ ዝቕፅሉ 
7 ዓዋርሕ እቲ ህንፀት 

ንምዝዛም ለይትን ቀትርን 
እናተሰርሐ ይርከብ

እዋናዊ ዛዕባ
መኣርግ ገ/ሄር

ቐዳማይ ሚኒስትር ኣቢይ ኣሕመድ (ዶ/ር) ኣብ 
ዝሓለፈ ሰሙን ምስ ስራሕ ኣፈፀምቲ ፕሮጀክት ኮሪደር 
ልምዓት ኣዲስ ኣበባ ኣድሂቦም ገምጋም ኣካይዶም 
ነይሮም። ከምኡ 'ውንምምሕዳር ከተማ ኣዲስ ኣበበባ 
ኣዳነች ኣቤቤ ኣብታ ከተማ  ምስቲ ኮሪደር ተተሓሒዞም 
ዝስርሑ ዘለዉ ዝተፈላለዩ ስራሕቲ ንሚድያታት መግለፂ 
ምሃበን ዝዝከር 'ዩ። ምስ እዚ ተተሓሒዙ ምሉእ ትሕዝቶ 
ነዚ ዝስዕብ ይመስል። 

ቐዳማይ ሚኒስትር ኣቢይ ኣሕመድ ነዚ ብዝምልከት 
እንትገልፁ፣ ልምዓት ኮሪደር ከተማ ኣዲስ ኣበባ እታ 
ከተማ ኣብ ኣፍሪካ ዝሓሹ ከተማ ተባሂሎም ካብዝጥቐሱ 
ከተማታት ሓንቲ ንምግባር ዝስራሕ 'ዩ። ዝሓሹ ከተማ 
ካብዝባሃሉ ሓንቲ ንምግባር 'ዩ ዝስራሕ ዘሎ።  ዕላማ 
እቲ ልምዓት ቦታታት ብምምሕያሽን ብምቕያርን ፅባቐ 
እታ ከተማ ንምዕባይ 'ዩ። ኣዲስ ኣበባ ሓንቲ ካብተን ኣብ 
ኣፍሪካ ኣብ ቅድሚት ዝስርዓ ከተማታት ንምግባር 'ዩ 
ዝስራሕ ዘሎ። 

ቕድሚ ዓመታት ኣዲስ ኣበባ መሊስካ ናይ ምህናፅ፣  
ምሕዳስን ዳግመ ምጥርናፍን ስራሕቲ ቅድሚ ዓመታት 
ንህዝቢ ዝተኣተወ መብፅዓታት ንምፍፃም እናተሰርሐ 
ፀኒሑ 'ዩ። ኣዲስ ኣበባ ንነበርቲ ምችውቲ ንምግባር 
ቃላትና ናብ ተግባር እናቐየርና ኢና። መብፅዓና ክንፍፅም 
ዘይንኽእል ሰባት እንተኾይንና እታ ዝሓሸት ሃገር፣ 
ልምዓትን ብልፅግናን ዝብሃል ምርግጋፅ ዝከኣል ኣይኮነን። 
ዕላማ እቲ ልምዓት ብነጥቢ ዝተሰርሑን ዝጥቀሱን ቦታታት 
ብምትእስሳር ፅባቐን መልክዕን እታ ከተማ ንምርኣይ 'ዩ። 
ቤተ መዘክር ዓወት ዓድዋ፣ ቤት ማዛጋጃ፣ ጎደና ቸርችል፣ 
ፓርክ ፍሬንድሺፕን ኣደባባያትን ከምኡ 'ውን ልምዓት 
ወሰን ሩባ መልክዕ ኣዲስ ኣበባ ዘዕቢ 'ዩ። 

ዓብዪ ቤተ መንግስቲ፣ ፓርክ ሓድነት፣ ቤተ 
መዘክር ሳይንስ ንባዕሎም ውቁባት 'ኳ እንተኾኑ፣ 
እንተዘይተኣሳሲሮም ግና መልክዕን ፅባቐን እታ ከተማ 
ከዕብዩ ኣይኽእሉን።  

ነበርቲ ኣብ ጥቓኦም ዘድልዮም ፅርግያታት፣ 
መብራህቲ፣ ማይ፣ ኣብያተ ትምህርትን ትካላት ጥዕናን 
ክረኽቡ እንተዘይክኢሎም ከተማ ክትበሃል ኣይትኽእልን። 
ከምኡ 'ውን ስታንዳርድ ተሽከርከርትን መንገዲ እግርን፣ 
መናፈሻታት፣ ሓምለዋይ ቦታታት፣ መብራህቲ፣ ከምኡ 
'ውን ስራሕቲ ቀለም ምቕፃል ኣድላይ 'ዩ። 

እቶም ልምዓታዊ ስራሕቲ ንሰብ ሃፍቲ፣ ኣባይቲ 
መንግስቲ፣ ከምኡ 'ውን ድኻታት ሰባት ዝፀልዉ 'ዮም። 
እነልመዖ ልምዓት ኣዴታትን ድኻታትን ክጎድእን ከንብዕን 
የብሉን።

ሓዳስ ከተማ ኣብ ባዶ ቦታ ምኹዓት ኣዝዩ ቀሊል 'ዩ።  
ከተማ ኣፍሪስካ ምልማዕን ምህናፅን ግና ኣፀጋሚ 'ዩ። እቲ 
ዝተጀመረ ስራሕ ብኣድማዒ መንገዲ ክስራሕ እንተኽኢሉ 
ንኢትዮጵያ ንምህናፅን ተመኩሮ ብሃገር ደረጃ ድማ 
ንምስፋሕን ዕድል ዝፈጥር 'ዩ፤ ኢንቨስተራት ሃብቶም 
ንምዕባይ ዝሕግዝ ብምዃኑ ኣብ ምሕዳስን ልምዓትን እታ 
ከተማ ክሕግዙ ኣለዎም። 

40 ኪሎ ሜትር ኮሪደር ማለት ህንፀት ሓንቲ ከተማ 
ምህናፅ 'ዩ።  ውልቀ ኢንቨስተራት፣ ፌደራል መንግስቲ፣ 
ከተማታትን ትካላትን 'ውን ክትተሓባበሩ ኣለኩም። ኣብዚ 
ስራሕ እናሰርሑ ንህውከት ተጠቒሞም ኢዶም ዘንውሑ 
ሰባት ስለዘለዉ ጥንቃቐ የድሊ። ኣድልዎን ስርቅን 
እንተሃልዩ እቲ ልምዓት ዋጋ የብሉን።

ቅርስታትን ታሪኽን ምዕቃብ፣ ዝያዳ ፅባቐ ምግባርን 
ቀፃሊ ወለዶ ካብኡ ክመሃረሉ ምኽኣልን ኣገዳሲ 'ዩ።ህንፀት 
ሃገር ማለት ሓድግታትን ዛንታታትን ኢትዮጵያ ኣብ ልብን 
ኣእምሮን ሰባት ብግቡእ ምስ ዝዕቀብ 'ዩ።

እቲ ልምዓት ዲሞግራፊ ኣዲስ ኣበባ ንምቕያር 
ዝዓለመ ኣይኮነን፤ ኣዲስ ኣበባ ንኢትዮጵያ ጥራሕ 
ዘይኮነትስ ንኣፍሪቃ 'ውን ምልክት ክትኸውን እናተሰርሐ 
'ዩ። ብሓፂሩ እቲ 40 ኪሎ ሜትር ዝንውሓቱ ኮሪደር 
እንትስራሕ ንዝኾነ ሰብ ኣይጉዳእን ማለት ኣይኮነን። በቲ 
ልምዓት ንዝጉዳእ ይቕሬታ ብምሕታት ደው ከይብል 
ምርግጋፅ የድሊ። ምእማን ዘድልዮም ብምእማን፣ ክካሕሱ 
ዝግበኦም ካሕሳ ምኽሓስ የድሊ። 

ብተወሳኺ ከንቲባ ኣዳነች ኣቤቤ ኣብዚ ዙርያ እዚ 
መግለፂ እንትህባ ከምዚ ይብላ፣ ከም መንግስቲ ንህዝቢ 
ቓል ዝኣተናዮ ኣሎ። ንሱ 'ውን ኣዲስ ኣበባ ከም ሹማ 
መልከዓኛን ዕምበባን ንምግባር 'ዩ። ኣዲስ ኣበባ መልከዓኛ 
ከተማ ከትኸውን እትኽእል ክስተኻኸሉ ዘለዎም ነገራት 

ክስተኻኸሉ እንተለዉ 'ዩ። ነባራት ገዛውቲን ኣፍሪስካ 
ብሓደሽቲ ምትካእ ብፍላይ ቐንዲ ቀንዲ መንገዲታት 
ከንርኢ እንተለና ፀበብቲ 'ዮም።  ብዙሓት መሰረተ 
ልምዓታት ተሰሪሖም 'ዮም። ኣብ ሓደ ሓደ ብፍላይ 
ናብ ውሽጢ ክንኣቱ እንተለና ድማ ብዙሓት መሰረተ 
ልምዓት ኣይንረክብን። ሓደ ሓደ ገዛውቲ ብጣዕሚ 
ነዊሕ ዕድመ ዝወሰዱ ብምዃኖም ክስተኻኸሉ እንድሕር 
ዘይክኢሎም ኣዲስ ኣበባ ከምሽማ  ምልክዕቲ ከትኸውን 
ኣይትኽእልን። ክስተኻኸሉ ዝግበኦም ነገራት ክነስተኻኽል 
እንተዘይክኢልና ፅሪትን መልከዐኛን ከተማ ከንገብራ 
ኣይንኽእልን። ምልክዕቲ  ንምግባር ድማ መሰረታዊ ነገራት 
ምምላእ የድሊ። ንኣብነት ከም መብራህቲ፣ መንገዲ 
ምስፋሕ፣ ናይ ሰብ መንገዲ ብኣግባቡ ወይ መልክዕ ዘለዎን 
ነታ ከተማ ብዝምጥን ምስራሕ  ኣድላይ 'ዩ። ሓምላዋይ 
ልምዓት ክህልዎም ምግባር፣ ሰባት ኣብዝንቐሳቐስሉ 
ንጥዕና ብዝምችው ኩነታትን ማለት ፅሩይ ወኩነታት ኣየር  
ምህላው ኣድላይ ስለዝኾነ እንዚኦም ክማልኡ ኣለዎም። 

ከተማና እናተጨናነቐት 'ያ፤ ብርክት ዝበሉ  
ተሸከርከርቲ ንርኢ ኢና፤ ንእግረኛ ዝምችው ኣይኮነን፤ 
ብምዃኑ ነታ ከተማ ምችው ብዝኾነ መንገዲ፣ ወይ 
ንወለዶ ብዝምችው ኩነታት ምስራሕ የድሊ። ከምኡ 
'ውን ናይ ሳይክል መሰረተ ልምዓት ምክታት የድሊ። ናይ 
ቖልዑ መፃወቲ ብዘይ ምህላዉ ንሓደጋ ትራፊክ ክቓልዑ 
ንርኢ ኢና። ስለዚ ናይ ቖልዑ መፃወቲ 'ውን ክህልው 
ኣብ ግምት ብምእታው ኢና ንሰርሕ ዘለወና። ብፍላይ 
ከም ናይቲ ከባቢ ኩነታት መፃወቲ ናይ ቖልዑ ምክታት 
ዘኣድላይ 'ዩ። ንምንባር ድማ ሰሓቢን ተፈታውን ክኸውን 
መዛናግዒ ምክታት ኣድላይ 'ዩ። በዚ መንፅር ኣዲስ ኣበባ 
ብርክት ዝበሉ ናይ ቱሪስት መስሕብን መዛናግዕን ሰሪሕና 
ኢና። ኮይኑ ግና መብዛሕትኦም ተኸፊልዎም ዝእተዉ 
'ዮም። ድኻ እንተይከፈለ ተዛናጊዑን ተዝናንዩን ክኣቱ ስለ 
ዘለዎ ነዚ ተሓሳቢ ተገይሩ እናተሰርሐ 'ዩ ዝርከብ። ኣብዚ 
ፕላዛ ፋውንተይናት ተኻቲቶም 'ዮም። እዚኦም ንነበርቲ 
ከተማና ከንሰርሖም እንተለና ንእግረ መንገዱ ድማ ናይ 
ቱሪስት መስሕባት ብምውሳኽ ናይ ኢኮኖሚ ዓቕምና 
ንምዕባይ ዝሕግዝ'ዩ። ኢኮኖሚያዊ ምንቕስቓስ ይውስኽ 
ዘላቒ ልምዓት ይሳለጥ። ከምዚ ዓይነት መሰረታዊ ነገር 
እንተዘይሰሪሕና ድኽነት ከንቐርፍ ኣይንኽእልን ብዝብል 
'ውን 'ዩ። እቲ ሓደ ንድኽነት ንምቕራፍን ኢኮኖሚ 
ንምድንፋዕ ንምሕጋዝን መጀመርታ ኣትሒዝና ብፖሊሲ 
'ውን ዝተቐየሰን ዝተስማዕማዕናሉን ናይ ቱሪዝም 
ሃፍቲና ምዕባይ ከምዝኾነ ዝዝከር 'ዩ። ስለዚ ነዞም 
መሰረተ ልምዓታት ንምክታት ብጣዕሚ ኣድላይ ስለ 
ዝኾነ ብተወሳኺ ኢትዮጵያ ዓብዪ ታሪኽ ዘለዎ ብምዃና 
ሉኣላውነታ ዝተሓለወ ኣፍሪካዊት ሃገር ብምዃና፣ 
ሕብረት ኣፍሪካ ኣብዚ 'ዩ ዘሎ። ሙዜየም ታሪኽ ዓወት 
ዓድዋ 'ውን ኣብዚ 'ዩ ዘሎ። ናይ ዲፕሎማቲክ ማእኸል 
ምዃና፤ ካብዚ ብምልዓል እዚኦም ኩሎም ብዝግባእ 
ንነዊሕ ግዜ ሓሊና ሃገርና ንቕድሚት ንምስጓም ከንሰርሕ 
ኣለና። እዚ ኣቕሊልና ከንሪኦ የብልናን። ዘለና ታሪኽናን 
ሃፍትናን ብምዕባይ ምውድዳር እንተዘይክኢልና ምንጣቕ 
'ውን ከጋጥም ይኽእል 'ዩ። ስለዚ ካብሕዚ ጀሚርና ርሑቕ 
ብምሕሳብ ከንሰርሕ ኣለና። ኣብ ኣዲስ ኣበባ ዝነበሩ 
ዲፕሎማትን ናይ ደገ ዜጋታትን ዝረኽብዎ ኣታዊ ናይ 
ደገ ሸርፊ 'ዩ። ዝጥፍእዎ ንሕክምናን ምዝንናይን ከምኡ 
'ውን ንዝተፈላለዩ ዕድጊት ናብ ደገ 'ዮም ዝኸዱ። ሃገርና 
ድማ ናይ ወፃኢ ሸርፊ ሕፅረት ኣለዋ 'ዩ። ከምዚኦም ዝበሉ 
ተሓሳቢ ብምግባር ናይ ኮሪደር ልምዓት ኢና ንሰርሕ 
ዘለና።ዝርዝሮም ዘለኹ ክፍተታት ብናይ ሓደ ቦታ ዝምልኡ 
'ኳ እንተዘይኮኑ በርግፅ መሰረታዊ ለውጢ ከምፅእ ዝኽእል 

ስራሕ ከምዝኾነ ብመፅናዕትና ስለዘረጋገፅና ኢና። 
እቶም ቦታታት ኣበይ ከባቢ 'ዮም ንዝብል እቲ 

ሓደ ኣብ ሙዜየም ዓድዋ ዙርያ መዘከርታ ዓወት ዓድዋ 
ታሓሳቢ ዝገበረ ንታሪኽና ኣጉሊሁ ንምርኣይ ተሓሳቢ 
ዝገበረ 'ዩ። ናብ ኣራት ኪሎ ብምርኻብ ኣብ ዙርያ ፒያሳ 
ዝስራሕ 'ዩ።  ብኻሊእ ወገን ድማ ካብ ኣራት ኪሎ ቀበና 
ክሳብ መገናኛ ዝሽፍን 'ዩ። ብተወሳኺ ካብ ኣራት ኪሎ 
ክሳብ ቦሌ መዕርፎ መፈርቲ ዝዘልቕ 'ዩ፤ ካብ ቦሌ ድልድይ 
ተላዒሉ 'ውን ክሳብ መገናኛ፣ ካብ መገናኛ ተላዒሉ ድማ 
ኣዲስ ኣፍሪካ ኮንቨንሽን ሴንተር ክሳብ ሲኤምሲ  ዝሽፍን 
'ዩ። ብተወሳኺ ካብ ፋይናንስ ዲስትሪክ ንብሎ ሜክሲኮ 
ከባቢ ጀሚሩ ክሳብ ሕብረት ኣፍሪካን ሳር ቤት ዝኸይድ 
'ዩ። ካብኡ ክሳብ ወሎ ሰፈር ዝኸይድ እዞም ከባቢ ደሚርና 
ከንሪኦም እንተለና ብኪሎ ሜትር ናብ ኣርብዓ ኪሎሜትር 
ዝሽፍን 'ዩ። ኣብ ሓደ ሓደ ቦታታት ድማ እትው ኢልካ 
ዝኣረጉ ንነበርቲ ምችዋት ዘይኮኑ፣ ሓደጋ ንምክልኻል 
ምችው ዘይኮኑ ንሕማም ተቓላዕቲ ዝገብሩ ከባቢታት 
ድማ እትው ብምባል ሰፈር 'ውን ብምሕዳስ፣ ኮሪደር 
ጥራሕ እንተይኮነስ ገዛውቲ ወይ ከተማ 'ውን ምሕዳስ 
ማእኸል ዝገበረ 'ዩ። ናይ ክፍለ ከተማ ኣራዳ ከንወስድ 
እንተለና ከተማ ምሕዳስ 'ውን ተሓሳቢ ዝገበረ 'ዩ። ነዞም 
ከባቢታት ዝመረፅናሉ ቐንዲ ምኽንያት መንገዲ ጥራሕ 
ብምዃኖም እንተይኮነስ ክነጋጣጥሞም ዘለና መሰረተ 
ልምዓት ስለ ዘለዉና ኢና። 

ኣዲስ ኣበባ ከምሹማ መልከዐኛ ከንገብራ ኢና ኢልና 
ከንትስእ እንተለና ዝሰርሓናዮም መሰረተ ልምዓታት፣ 
ናይ ቱሪስት መስሕባት ብዙሓት ቦታታት ኣለዉ፤ 
ንኣብነት ካብ ቤት ማዘጋጃ ናብ ቸርቸር ጎዳና ዝወስድ 
ሕውነትን ሓድነትን ፓርኪ፣ ቤተ መፃሕፍቲ ኣብርሆት፣ 
ከባቢ ሳይንስ ሙዜየም ዘለዉ ምግጥጣምን ምርኻብን 
የድሊ። ቱሪስትታት ክነጉብንይ እንተለና ቐሊልን ጠቕላላ 
መልክዕ ናይ ኣዲስ ኣበባ ሳሓባይነትን ብዘርእን ብዘጉልህን 
ንምግባር 'ዩ። 

ድሕሪ ለውጢ ዝሃነፅናዮም ናይ ኣቃቂ ቃልቲ 
ምስ ቦሌ ብምርኻብ ናይቲ ሓዱሽ ተርሚናል ኣብ ቐረባ 
እዋን መንገዲ ኣየር ዝሰርሖ፣ ምምሕዳር እቲ ከተማ 

ልምዓት ኮሪደር ከተማ ኣዲስ ኣበባ
ድማ ብጣዕሚ ዘመናዊ መንገዲ ብምህናፅ ብጎሮ ኣቢሉ 
ንምርኻብ ዝገብሮ ፃዕሪ ኣሎ። ኣዲስ ኣፍሪካ ኮንቬንሽን 
ናይ ኢግዚብሽን ማእኸል ንምውሰኽ እንሰርሖ ስራሕ 
ኣሎ፤ ፕሮጀክት ጫካ 'ውን ኣሎ ነዚኦም ምግጥጣም የድሊ 
'ዩ። እዚኦም ብዝግባእ እንትስርሑ ናይ ቱሪዝም መስሕብ 
ኢኮኖሚያዊ ምንቕስቓሰን ብዝግባእ ከንወስኽ ንኽእል 
ኢና። ዕቤትን ስፍሕ ዝበለ ናይ ስራሕ ዕድለን ይውስኽ። 

እዚ ስራሕ እዚ ቐድሚኣ ዝዋሃቦ ድዩ ዝብል ካብ 
ጋዜጠኛታት ንዝቐረበለን ሕቶ እንትምልሳ እተን ከንቲባ፣ 
እወ እዚ ስራሕ መሰረታዊን ንከተማ ከተማ ዘብልን 
ንነብርቲ ምቾት ዝህብን መለክዒ ካብ ዝኾኑ ነገራት 
መሰረተ ልምዓት ዘምስልን ንነበርቲ ንከተማ ኣዝዩ ወሳኒ 
'ዩ። ከም መለክዒ ዓለምለኻዊ 'ውን ዓብዪ መለክዒ 'ዩ።

 ኮይኑ ግና ምምሕዳር እታ ከተማ እዚ ጥራሕ ኣይኮነን 
ዝሰርሕ ዘሎ፤ ካልኦት ብርክት ዝበሉ ስራሕቲ እናሰርሐ 
'ዩ። ሓደ እቲ ንህዝብና ወሳኒን ቖላሕታ ዘድልዮን ናህሪ 
ዋጋ 'ዩ። ነዚ ንምቕናስ ናይ መጀመርታ ዓብዪን ዘላቒን 
መፍትሒ ዝበልናዮ ምህርቲ ምውሳኽ 'ዩ። ምትእስሳር 
ዕዳጋ ምፍጣር፣ ናይ ደላላ ምትእስሳር ንምሕፃር 
ብሓሙሽቲኦም በሪታት ዓበይቲ ናይ ዕዳጋ ማእኸላት 
ሃኒፅና ኢና። ሰለስተ ተሃኒፆም ንስራሕ ክፍቲ ኮይኖም 
'ዮም። ክልቲኦም ድማ ኣብ ቐረባ እዋን ከምዝዛዘሙ 
ሓሲብና እናሰራሕና ኢና። 

ካልኣይ ተምሃሮ ህፃናት እናመገብና ኢና፤ ካብ 
780ሺሕ ንላዕሊ ተምሃሮ ናይ ኣዲስ ኣበባ ኣብ መዓልቲ 
ክልተ ግዜ ምግቢ ይቐርበሎም 'ዩ። ከምኡ 'ውን ከም 
ዩኒፎርም፣ ደፍተር ዝመሳሰሉ ይቀርበሎም 'ዩ። 20 
ዝኣኽሉ ማእኸላት ከፊትና ምግቢ ንህዝብና እናቕረብና 
ኢና። ኣብ መዓልቲ ሓደ ግዜ ምብላዕ ዘይኽእሉ ዜጋታት 
ቕድሚያ ብምሃብ ፃዕሪ እናገበርና ኢና ንርከብ። ኣብ ናይ 
ለውጢ ዘመን ዓቕሚ ናይ ዘይብሎም መንበሪ ገዛውቲ 
እናሃነፅና ኢና ንርከብ። ልዕሊ 25 ሺሕ ገዛውቲ ናይ 
ድኻታት ገዛውቲ ጥራሕ ብምህናፅ ንነበርቲ ምቕራብ 
ክኢልና ኢና። 

ናይ ቦታ ስያሜ ኣይቕይርን፤ ብፍላይ ማሕበረሰብ 
ዝደልዮም ሹማት ኣይቕየሩን። ዕላማና ንሱ ኣይኮነን። 
የምናልበሽ ከም ‹‹እሪ በከንቱን›› ‹‹ዶሮ ማነቕያ›› ክቕየሩ 
ይኽእሉ 'ዮም። ምኽንያቱ እዚኦም ትርጉሞም ንማንም 
ማሕበረሰብ ብፅቡቕ ዝገልፁ ኣይኮኑን። ህዝቢ 'ውን 
ዝደልዮም ኣይመስለንን።

ዝፈርሱ ዘለዉ ገዛውቲ ኣዝዮም ዝምጥኑ ኣይኮኑን። 
ፅሬት ዘለዎም ተለወጥቲ ገዛውቲ  ንህብ ኣለና ኢና። ብዙሕ 
መሰረት ዘይብሉ ወረ ክውረ ይኽእል 'ዩ። እዚ ግና ዘድንቕ 
ኣይኮነን ዝተለምደ 'ዩ። መንግስቲ ንህዝቢ ዝጠቕም ስራሕ 
'ዩ ዝሰርሕ ዘሎ። መስቀል ኣደባባይ ከነሐድስ እንተለና እዚ 
ኣብዪ ናይ ህዝቢ ዝኾነ ኣደባባይ ካብ ዝረስሐ ቦታ ናብ 
መገልገሊ ህዝቢ ካብ መናእሰይ ክሳብ ዓበይቲ ዝዛናግዕሉ 
ኢና ገይርናዮ። ፅቡቕ ነገር ዝረአየሉን ዝጉብነይን ኢና 
ገይርናዮ። ነዚ ክነሐድስ ከለና ቕርሲ ንምጥፋእ 'ዩ ተባሂሉ 
'ሩ 'ዩ። ቤተ መንግስቲ ክሕደስ እንተሎ 'ውን ብዙሕ 
መሰረት ዘይብሉ ወረ ሰሚዕና ኢና። ታሪኽ ንምጥፋእ 
'ዩ ተባሂሉ ነይሩ 'ዩ።  ሙዜየም ዓድዋ ከንሰርሖ እንተለና 
'ውን ናይ ምኒሊክ ሓወልቲ ንምፍራስ 'ዩ ተባሂሉ ነይሩ 
'ዩ፤ ንሕና ንህዝብና ዝጠቕም ክሳብ ዝሰራሕና ብዙሕ ናይ 
ሓሶት ወረ ዋላ ይወረየልና ኣይግድሸናን 'ዩ። ህዝብና 'ዩ 
ምስክር። ህዝቢ ኣብ ውፅኢት ክሪኦ 'ዩ። 

ብቕርስነት ተፈልዮም ዝተተሓሓዙ ኣለዉ 'ዮም። 
እዚም ዝሕደሱ ተሓዲሶም ዝቕፅሉ 'ዮም ዝኾኑ። ምስ 
ሙዝየም ዓድዋ ክናበቡ ክንገብር ኢና፤ ግና ክንደይ ዝኣክል 
'ዩ ነዚኦም ዝፈልጥ? የምናልባሽ ዝግልገለሎም ይፈልጥ 
ይኸውን 'ዩ። ቕርሲ ምዃኖም ፈሊጡ ዝግልገለሎም 
ዝነበረ ብጣዕሚ ውሱን 'ዩ። መብዛሕተኦም እናፈራረሱ 
'ዮም ነይሮም፤ ግልጋሎት ዝህቡ ኣይነበሩን። ክሕደስ ዘለዎ 
ብምሕዳስ ብዝበለፀ ግልጋሎት ክህቡ ከንገብር ኢና። 

ፒያሳ ብእንዳ ወርቒ መሸጣ 'ያ ተፍለጥ፤ እንዳ ወርቒ 
'ውን ኣብቲ ከባቢ ክህልው ኣለዎ ኢና ንብል፤ ኣብ ኣራዳ 
ብርክት ዝበሉ ድንኳናት እናዳለውና ኢና ክኣትዉ ዝደልዩ 
ብኽራይ ክኣትዉ ይኽእሉ 'ዮም። ተኻርዮም 'ዮም ክሳብ 
ሕዚ ይሰርሑ ነይሮም ሕዚ 'ውን ተኻርዮም ክቕፅሉ 
ይኽእሉ 'ዮም። ኣብ ከባቢ ሙዜየም ዓድዋ ዝተኻረዩ 
ኣለዉ 'ዮም። ግልጋሎቶም ኣብ ቀረባ እዋን ክጅምሩ 'ዮም 
ኢልና ንሓስብ። ሓደሽቲ ኣብ እንሰርሖም ህንፃታት 'ውን 
ተመሊሶም ክካረዩ ይኽእሉ 'ዮም። ብዝበለፀ ሰሓባይ 
ንምግባር 'ምበር ግልጋሎት ካብቲ ከባቢ ንምጥፋእ 
ኣይኮነን።

ልምዓት ኮሪደር ከተማ ኣዲስ 
ኣበባ እታ ከተማ ኣብ ኣፍሪካ 

ዝሓሹ ከተማ ተባሂሎም 
ካብዝጥቐሱ ከተማታት ሓንቲ 

ንምግባር ዝስራሕ 'ዩ

ቐዳማይ ሚኒስትር ኣቢይ ኣሕመድ (ዶ/ር) ከንቲባ ኣዳነች ኣቤቤ

ዕዱም ጋሻ 

“ኣብ ሕውየት ማይን ... ገፅ 6

ኣብርሃ ሓጎስ

ጠለብ ማይ ትግራይ በቲ ልሙድ ንክንርድኦ 
እንትንፍትን ኣፀጋሚ 'ዩ። እቲ ጠለብ ምውሳኹ 
ትኽክል 'ዩ፡፡ ንኣብነት ኣብ ከተማ መቐለ እንተርኢኻ 
ካብ ደቡብ፣ ካብ ምዕራብን ሰሜን ምዕራብን ምብራቅን 
ካልኦትን ከባቢታት ትግራይ ብዙሕ ተፈናቃላይ 'ዩ 
ኣለው። ነባሪ መቐለ ክልተ ሰለስተ ዕፅፊ ወሲኹ 'ዩ፡፡
ብ”ዋን ዋሽ” ካብ ዝስራሓ ዓበይቲ ስራሕቲ ማያት ኣብ 
ገርዓልታ፣ ውቅሮ ማራይ፣ ዓዲዳዕሮን ጨርጨርን 
ዝበሉ ፅቡቅ ኸይዲ 'ዩ ።  ካብዚ ብተወሳኺ ገና ኣብ 
ኸይዲ ጨረታ ዘለዋ ድማ ከምእኒ ናይ መቻረን ፊናርዋን 
ዝበሉ ስራሕቲ ዝሐሸ ነገር 'ዩ ዘሎ።ኣብ ግድብ ኣባይ 
ብዝምልከት ብዙሕ ምባል ይከኣል 'ዩ ። ሓደ መርኣያ 
ቆራፅ ውሳነ ምዃኑ፤ እቲ ካልኣይ ከዓ ምስ ጎረባብቲን 
ካልኦት ሃገራትን ዝነበረና ዲፕሎማሲያዊ ርክባት 
በመሰረታዊነት ዝቕይር 'ዩ። ብዝበለፀ ከዓ ህንፀት ግድብ 
ኣባይ ማሕበራዊን ኢኮኖሚያዊ ረብሓታት ህዝብና 
ናብ ዝለዓለ ብራኸ ናይ ምብፃሕ ተኽእሎ ኣለዎ ዝብል 
እምነት ኣለኒ። ከምኡ'ውን ኣይስራሕን፤ ኣይትኽእሉን 
ንዝብሉና ዝነበሩ 'ውን ዓብይ ትምህርቲ ዝሃበ ስራሕ 
'ዩ።  ነዚ ዝበሉ ናይ ሎሚ ጋሻ ገይርና ዘቅረብናዮም 
ሓላፊ ቢሮ ማይን ኢነርጅን ትግራይ ዝኾኑ ኣይተ ሞገስ 
ገብረ እግዚኣብሄር ምስ ጋዜጣ ወጋሕታ ኣብ ዝገበርዎ 
ቃለ ምልልስ ኣብ ዛዕባ ማይ ትግራይን ግድብ ህዳሴ/
ኣባይን መሰል ዛዕባታትን ኣልዒሎም ዝገበርዎ ፃኒሒት 
ከምዚ ዝስዕብ ኣቅሪብናዮ ኣለና፡፡ ሰናይ ንባብ:-

ወጋሕታ:- ብቀዳማነት ክቡር ግዝኦም ሰዊኦም 
ንዝህቡኒ ሓበሬታን መብርህን ካብ ልቢ ከመስግን 
ይፈቱ፤ብምቅፃል ጠለብን ኣቅርቦትን ማይ 
ትግራይ ኣብ ምንታይ ብርኪ ይርከብ?

ኣይተ ሞገስ:- እቲ ዘለናሉ ኹነታት ከምእትፈልጦ 
ከቢድ 'ዩ። ማይ ድማ ንሕብረተሰብ እንታይ ማለት 
ምዃኑ ንኹሉ ግልፂ 'ዩ ኢለ 'የ ዝሓስብ። ደሓር ክዓ 
ድሕሪ ኹናት ዘሎ ኩነታት ኣብዝሓ ኣብ ፅገና ዝዓነዋ 
ማያት ጥራሕ ትኹረት ገይርና እንሰርሓሉ ኩነታት 
'ዩ ነይሩ። ክሳብ ሐዚ ሓዱሽ ንምልማዕ ዝተተሕዘ 
በጀት የለን። ቅድሚ ሐዚ ክንደይ ነይሩና ንዝብል 
ድማ ቅድሚ ኹናት ዝነብረ ከም መበገሲ ብምግባር፤ 
ብተደጋጋሚ ከምዝገለፅናዮ ዝነበረ ቀረብ ማይ ኣብ 
ገጠር  60 ሚእታዊ ኣብ ከተማ ድማ 56 ሚእታዊ 'ዩ 
ነይሩ። እዚ ድማ እንታይ 'ዩ ዘርእየና ናብ 42 ሚእታዊ 
ዝኸውን ህዝቢ ግቡእ ዝኾነ ክትትል ዘይግበሮ ማይ 
ዝጥቀም ዝነበረ 'ዩ ማለት 'ዩ።

ድሕሪ ኹናት ዘሎ 'ውን ናይ መጀመርያ ዳህሰሳ 
ከምዘርኢ፤ ቀረብ ማይ ትግራይ ናብ 22 ሚእታዊ 
ከምዝወረደ 'ዩ። ብኻሊእ ኣገላልፃ  ካብ 75 ክሳብ 78 
ሚእታዊ ዝነበረ ልምዓት ማይ በቲ ኵናት ከምዝዓነዋ 
'ዩ። ድሕሪ ጠጠው ምባል ተፃብኦ ውዕሊ ፕሮቶሪያ ናብ 
ምፅጋን ኢና ኣቲና ብርግፅ ብውስን መልክዑ እንተኾነ 
'ውን ኣብቲ እዋን ኹናት ኮይንና 'ውን ፅገናታት ንገብር 
ነይርና ኢና። ዋላ ናብ ኩሉ ናባፅሕ ተዘይነብርና 'ውን። 
ሐዚ 'ውን እንተኾነ ሃንድ ፓንፕ እንብለን (ተሓቆንቲ) 
ማያት ኸይዲ ፅገና እናገብርና ኢና ንርከብ ዘለና። ሐዚ 
ግና ኣብዚ ዓብዪ ፈተና እናኾነና ዘሎ ኣብ ብዙሕ ቦታት 
ድርቂ ተኸሲቱ ብስእነት ማይ ብጣዕሚ ዝተፀገሙ 
ከባቢታት ብዙሕ ኣለው። ማይ ንምቅዳሕ ርሑቅ 
ከባቢ ብምኻድ ናብ 4 ክሳብ 8 ሰዓት ዝወስደሎም 
ኾይኑ ብለይቲ ከይተረፈ ኣብ ዝጓዓዝሉ እዋን ንሓደጋ 
ዝቃልዑሉ ኩነታት 'ዩ ዘጋጥመና ዘሎ። 

እቲ ቁፅሪ ክንደይ በፂሑ ንዝብል ግና ንእሽተይ 
ንምግላፅ የፀግም 'ዩ። ክሳብ ሐዚ እናሰራሕና ፀኒሕና 
ሐዚ ድማ ሙሁራት መቐለ ዩኒቨርስቲ እናዳለውዎ 
'ዮም ዝርከቡ። ዋላ ንእሽተይ ዘይተስማዕማዕናሉ ጉዳይ 
እንተሃለወ ካብ ትካላት ፌደራልን ናይ ክልልን ዘለውዎ 
ብሓባር ዝሰራሕናዮ ኣሰስመንት ሓደ ሓደ ምምሕያሽ 
ዘድልዮ ነገር ዘሎ ኮይኑ ብማእኸላይ ውፅኢት ናብ 32 
ሚእታዊ  ኢና ርኢና። እዚ ማለት ኣብተን መጀመርያ 
ዝነብራ ትካላት 'ዩ። ኣብተን ካልኦት እንተሪናዮ ድማ 

እተን ንማይ መስተ ተባሂለን ኣብ ኸይዲ ስራሕ ዝነበራ 
ግን ድማ ብሰንኪ እቲ ዂናት ተቋሪፀን ዝፀነሓ ግና ካብ 
ገረብ ግባን  ኣክሱምን ወፃእ ዳርጋ ናብ ስራሕ እናኣተዋ 
'የን ዝርከባ።

ወጋሕታ:- ጠለብ ማይ ኣብ ትግራይ ካብ 
እዋን ናብ እዋን ንክውስኽ ካብ ዝገብሩ ዋና ዋና 
ፅልዋታት እንታይ እንታይ 'ዮም?

ኣይተ ሞገስ:-  ምውሳኽ ጠለብ ማይ ትግራይ 
በቲ ልሙድ ንክንርድኦ እንትንፍትን ኣፀጋሚ 'ዩ። እቲ 
ጠለብ ምውሳኹ ትኽክል 'ዩ፡፡ ንኣብነት ኣብ ከተማ 
መቐለ እንተርኢኻ ካብ ደቡብ፣ ካብ ምዕራብን ሰሜን 
ምዕራብን ምብራቅን ካልኦትን ከባቢታት ትግራይ 
ብዙሕ ተፈናቃላይ 'ዩ ዘሎ። ነባሪ መቐለ ክልተ ሰለስተ 
ዕፅፊ ወሲኹ ዝብል 'ዩ ዘሎ። ልዕሊ 1 ነጥቢ 25 ሚሊየን 
ቁፅሪ 'ዩ ዘሎ ዝብሃል። በቲ ዝነብረ ትልሚ እንተሪእኻዮ 
ግና ናብ ከባቢ 400ን 450 ሽሕ ተባሂሉ ዝተገመተ 'ዩ 
ነይሩ። እዚ ክንዲምንታይ ፀገም ከምዝኾነ ምርኣይ 
ይከኣል 'ዩ።

እተን ዘለዋ ማያት 'ውን ኣብ ማእኸል ብተደጋጋሚ 
ናይ ምብልሻይ ኩነታት ይርኣይ 'ዩ። በቲ ኹናት 
ምኽንያት ድማ እዚአን ክፅገና ኣይተኽኣለን ነይሩ። 
ኣብቲ እዋን ዝንከባኸብ ኣካል 'ውን ኣይነበረንን። ኣብ 
ካልኦት ከተማታት 'ውን ብፍላይ ኣብተን ዕብይ ዕብይ 
ዝበላ ከተማታት ተመሳሳሊ 'ዩ። ብዙሕ ተመዛበልቲ 
ኣለወን። እዚ ንጠለብ ተወሳኺ ግልጋሎት ማይ ፅዕንቶ 
'ዩ። ኣብዚ ንሰርሕ ኣለና ኢና ይኹን 'ምበር ምስቲ 
ዘሎ ጠለብ ማይ ግና ዝመጣጠን ኣይኮነን። ብፍላይ 
ኣብዚ ሰለስተ ወርሒ እዚ ፅቡቅ ስራሕ ንሰርሕ ኣለና 
ኢና፡፡ ንኣብነት ኣብ ወረዳ ኣፅቢ 9 ሓገዝቲ ተሓቆንቶ 
ማይ ከምኡ 'ውን ኣብ ሳምረ 10 ዝኾና ኣብ ቀረባ እዋን 
ሰሪሕና ኢና፡፡ ኣብ ካልኦት 'ውን ብተመሳሳሊ ተሰሪሑ 
'ዩ።

ወጋሕታ:- ኣብ ትግራይ ምስቲ ዘጋጠመ 
ሰብ ስራሕን ተፈጥሮኣውን ፀገማት ተደማሚሩ 
ዝተፈጠረ ድርቂ ንምምካት ግደ ማይ ወሳኒ 'ዩ 
እሞ ኣብዚ እንታይ ፃዕርታት ይግበር ኣሎ? ኣብዚ 
ዝተሰርሐ ነገር እንተሃልዩ?

ኣይተ ሞገስ:-  ኣብዚ ዝስርሓ ዘለዋ ብመንግስቲ 
ፌደራል 'ውን ዝፍለጣ ብሰንኪ እቲ ኹናት ተቋሪፀን 
ዝነብራ ፕሮግራማት ዝብሃላ ኣለዋ። ንኣብነት ከምእኒ 
“ዋን ዋሽ”ን “ኮ ዋሽ”ን ዝበላ ፕሮግራማትን ከምኡ 
'ውን ናይ ሰቆጣ ቃል ኪዳን ዝበላ ኣለዋ። ኣብ መስኖ 
ድማ ኣብ ኸይዲ ዝስርሓ ኣለዋ 'የን። ብፍላይ ብዋን 
ዋሽ ፕሮግራም ኣብሊና ኣብ ብዙሕ ቦታት ጉድጓዳት 
ማይ ንኹዕት ኣለና ኢና።

ወጋሕታ:- ኣብ ኸይዲ ስራሕ ዘለዋን ተሰሪሐን 
ዝተዛዘማን ኣብ ግልጋሎት ዝወዓላን ክንድዚ 
ኢልካ ብቁፅሪ ዝጥቀስ ስራሕቲ ኣሎ ዶ?

ኣይተ ሞገስ:- ኣብቲ ዝግበር ዘሎ ስራሕቲ ሓደ 
ሓዲአን ሓደሽቲ ኣይኮናን። ካሊእ ዝተሰርሐ ቁፅሪ 
ክንድዚ ምባል ብዙሕ ገላፂ ኣይኮነን ምኽንያቱ ኣብ 
ሓደ ሓደ ከባቢ ብቁፅሪ ዝጥቀሱ ኮይኖም ይኹን 
'ምበር፤ ብሰንኪ ዝተወሰኑ ከባቢታት ናይ ተፃብኦ 
ከባቢ ብምዃኖም ካብ መማልእቲ ቁፅሪ ዝሓለፈ ግቡእ 
ግልጋሎት 'ውን ዘይህቡ ስለዘለው ክንድዚ ምባሉ 
ዝህቦ ረብሓ የብሉን።

ወጋሕታ:- ስራሕቲ መስኖ ንምስፋሕ ውልቀ 
ተበግሶ ሓረስቶት ትግራይ እንታይ ይመስል? 
ነዞም ኣብዚ ዝነጥፉ መርኣያታት ዝኾኑ ሓረስቶት 
ንምድጋፍን ንምትብባዕን እንታይ ዝስራሕ ነገር 
ኣሎ?

ኣይተ ሞገስ:- ኣብዚ ዝሐሸ ኣንፈት ዘርኢ ኣሎ 
'ዩ። ኣንሕና ብዙሕ ትኹረት ሂብና ኣብ ምስራሕ 
እንቀሳቀሰሉ ዝነብርና ኣብ ማይ መስተ 'ዩ ነይሩ፤ 
እቲ ሓረስታይ ግና ኣብ ዘይተገመተ እዋን ገንፊሉ 
ናብ ስራሕ ዝወፅአሉ ኩነታት 'ዩ ተራእዩ። ምኽንያቱ 
እቲ ዘጋጠሞም ከቢድ ድርቂ ሪኦሞ 'ዮም። 'ቶም 
ዝነብርዎም ኣብዑር 'ውን እንተኾኑ ማይ እንተዘሃልዩ 
ብዙሕ ዋጋ ከምዘይብሎም ሪኦሞ። ስለዚ ዝነብርዎም 

ኣብዑር ከይተረፈ እናሸጡ 'ዮም ጎዳጉዲ ማይ ዘኹዕቱ 
ዘለው። ንኣብነት ኣብ ክልተ ወረዳታት ራያ ዓዘቦን ራያ 
ቆቦን ጥራሕ እኳ ሸሞንተ ጎዳጉዲ ማይ ብሓረስቶት 
ዝተዃዓታ ኣለዋና። ናብ 74 ከባቢ ዝኾኑ ማሕበራት 
ድማ ኣብ ኸይዲ ኣለው 'ዮም።

ኣንሕና ኣብዚ እንገብሮ ዘለና ስራሕ እዚ ስራሕቲ 
ብዘይ ስሩዕ መንገዲ ከይኸይድ ነዚ ኸይዲ ክሕግዝ 
ዝኽእል መምርሒ ኣውፂእና (ብርግፅ ገና 'ኳ 
ኣይፀደቀን) ኢና፡፡ ይኹን 'ምበር፤ ዝተፈላለዩ ኣካላት 
እናተወደቡ ናብ ስራሕ ንክኣትውን ከምኡ 'ውን ናይ 
ልቃሕ ዕድል ዝረኽቡሉ ኩነታት ንምምችቻው ኢና 
ንፍትን ዘለና። ንኣብነት መናእሰይ ጥራሕ ብሓባር 
ኮይኖም ዝውደቡሉ ኣሎ፣ ከምኡ 'ውን ሓረስቶት 
ጥራሕ ንበይኖም ዝተወደቡሉ ኩነታት ኣሎ ክልቲኦም 
መናእሰይን ብሓባር ተሓዋዊሶም ብሓደ ዝተወደብሉን 
ፅቡቅ ዝረኣዩ ኸይድታት ኣለው 'ዮም። እቲ መንግስቲ 
ክሳብ ሐዚ ኣብ ስራሕቲ ፅገና 'ምበር ኣብዚ ስራሕ 
ብዙሕ ከይዓመመ 'ዩ ፀኒሑ ነይሩ። ምኽንያቱ እቲ 
መንግስቲ ነዚ ኹሉ ክበፅሐሉ ኣይኸኣለን።

 ይኹን 'ምበር እቲ ካብ ሓረስታይ ዝመፅእ ሕቶ 
ሱቅ ኢልና ክንድርብዮ ኣይደለናን። ስለዚ ብፕረዝደንት 
ዝምራሕ ሓዱሽ ኮሚቴ ክምስረት ብምግባር፤ ሙሉእ 
መፅናዕቲ ዝገብር ጉጅለ ገይርና ኢና። ኣብ ዝሓለፈ 
ሰሙን 'ውን በዚ ጉዳይ ብዝምልከት ኣብ መኾኒ ምስ 
ሓረስቶትን ተወከልቶም ተራኺብና ዘቲና ኢና። እቲ 
ብቀዳምነት ክስራሕ ዘለዎ 'ውን ተዘራሪብና ኢና። ኣብዚ 
ብዙሕ ዝልዓሉ ፀገማት ኣለው 'ዮም። ዝኾነ ኾይኑ እቲ 
ዘሎ ኣንፈት ግና ኣብተን ዝተፀንዓን ተዃዒተን ዘለዋን 
ጎዳጉዲ መንግስቲ ንፓንፕን መሰልን ስራሕቲ ዝኸውን 
ሃፍቲ ከተኣላልሽ 'ዩ ነይሩ። እዚ ስራሕ ብላዕለዎት 
ሓለፍቲ ዝምራሕ 'ዩ፡፡ንኣብነት ፕረዝደንትን ምኽትል 
ፕረዝደንት ጀነራል ፃድቃንን ገ/ትንሴን፣ ኣይተ ኣሰፋ 

ኣብርሃን ዘለውሉ 'ዩ። እዚ ድማ ብኽልተ መንገዲ ኢና 
ንኸደሉ ዘለና፤ መንግስቲ ክሕግዞ ዝኽእል እንተሃልዩ 
ክሕግዝ ይኹን 'ምበር መንግስቲ ንኹሉ ሓጊዙ ስለ 
ዘይኽእሎ፤ ብማሕበር ዝተወደቡ ስለዝኾኑ ልቃሕ 
ዝረኽቡሉ መንገዲ ንምምችቻው ኢና ንሰርሕ ዘለና።

 እዚ ኣብ ከባቢ ደቡብ ጀሚሩ ዘሎ ኮይኑ ብኻልኦት 
ዝተፈላለዩ ካባቢታት ዘለው ሓረስቶት 'ውን እቲ ሕቶ 
ይመፅእ ኣሎ 'ዩ። ንዓዓቶም 'ውን ብተመሳሳሊ ከምዚ 
እናገበርና እናወደብናን እናተሓባበርና ኢና ክንኸድ 
'ምበር ሙሉእ ንሙሉእ እንሰርሓሉ በጀት የብልናን።

ወጋሕታ:- ሓደ ጉድጓድ ማይ ክንደይ ዘኣክል 
ተጠቃማይ መስኖ ክሕዝ ይኽል:-

ኣይተ ሞገስ:-   ካብ ሓደ ናብ ሓደ ክፋላለ 
ይኽእል 'ዩ፡፡ብሓፈሻ ግና ክሳብ ሐዚ ከምዝረናዮ 
ብፍላይ ኣብ ከባቢ ራያ ናይ ማይ ፀገም የለን። ንኣብነት 
ናብ ሽዱሽተ ዝኾና ካብ ዝረአናየን ጎዳጉዲ ኣብዝሓአን 
ካብ 30 ክሳብ 55 ሄክታር ዘልምዓ ኣለዋ። ከምኡ 'ውን 
ኣብ ሓደ ሓደ ቦታ ካብ 74 ክሳብ 94 ሄክታር ዘልምዓ 
ኣለዋ 'የን። ካልኦት ክሳብ ሐዚ ናብ ማይ ሃፍቲ ዝመፅአ 
30 ማሕበራት 'ውን ተመሳሳሊ ዝኾነ ትሕዝቶ 'ዩ 
ዘለወን። እተን ገና ዘይተዃዕታ ግና ዘለወን ትሕዝቶ ገና 
ኣይተፈልጠን።

ወጋሕታ፡- ኣብ ዝተፈላለዩ ከባቢታት ካብ 
ዝተፀገና ማያት ናይ ፓንፕታት ስርቂ ይርኣዩ 
ኣለው ዝብል ሓበሬታ ይስማዕ ኣሎ እሞ፤ ኣብዚ 
እንታይ ይብሉ?  

ኣይተ ሞገስ:-  ቅድም ክብል ከምዚ ዝበለ ኩነታት 
ኣይነበረን። ሐዚ ግና ብኣጋጣሚ ኣብ ሓንቲ ወረዳ 
ኣጋጢማትና ነይራ፤ ነዚ ኣረጋጊእናዮ ነይርና ኢና። 
ፀኒሑ ግና ኣብ ካልኦት ሰለስተ ወረዳታት ተመሳሳሊ 

“ኣብ ሕውየት ማይን ልምዓትን ዝነጥፉ ኣካላት ሒዝና ኢና እዚ 
ኹሉ ስራሕቲ ነካይድ ዘለና”

-ኣይተ ሞገስ ገብረ እግዚኣብሄር  

ኣጋጢሙ 'ዩ። እዚ ዘጋጥም ዘሎ ስርቂ ተራ ስርቂ 
ኣይመስልን። ዝኾነ ኮነ ተባሂሉ ዝተዋደደ ነገር ዘለዎ 
'ዩ ዝመስል። ኣብዚ ጉዳይ ወረዳታት ኣብ ኣኽሱም 
ኣኪብናዮም ነይርና ኢና፤ ስለዚ ኮሎም ምስ ሓይልታት 
ፀጥታ ተዋዲዶም ከባቢኦም ክሕልውን፤ ከምኡ 'ውን 
ዝኾነ ፓንፕ ገዚኦም ዝጥቀሙ እንተሃልዮም ዘገልገለ 
ገዚኦም ከይጥቀሙ ጥንክር ዝበሉ መልእኽትታት 
ኣሕሊፍና ንምቁፅፃር ንፅዕር ኣለና ኢና።

ወጋሕታ:- እዚ ኩነታት ስርቂ ፓንፕ (ተሓቃኒ 
ማይ) ኣበይ ከባቢ 'ዩ ዝርኣይ ዘሎ?

ኣይተ ሞገስ:-  ብመሰረት ዝመፅኣኒ ሪፖርት 
እንትኾይኑ መጀመርያ እቲ ስርቂ ካብ ተምቤን ትሕት 
ኢልካ ዘሎ ከባቢ ጣንቋ ምላሽ ዝብሃል 'ዩ ጀሚሩ። 
ካብኡ ግና ኣብ ኣምባስነይቲ፣ ማይ ቅነጣል፣ እንዳባ 
ፃሕማን ከባቢ ዓዴትን ኣብዝሓን ኣብ ከባቢ ማእኸላይ 
ዞባ ዝርከባ ከባቢታት 'የን። ከምኡ 'ውን ንእሽተይ 
ናብ ከባቢ ሓውዜን 'ውን ክርኣይ ጀሚሩ ነይሩ 'ዩ፡፡
ይኹን 'ምበር ኣካልት ፀጥታ እቲ ከባቢን ምስ ህዝቢ 
ብምትሕብባር ብቅልጡፍ ክቆፃፀርዎ ክኢሎም 'ዮም።

ወጋሕታ:- ዝተፈላለያ ስራሕቲ ማይ 
ተጀሚረን፤ ብሰንኪ እቲ ዝተፈጠረ ኲናት 

ተቋረፀን ዝፀነሓ ፕሮጀክታት ሐዚ ኣብ ምንታይ 
ኩነታት ኣለዋ?   

ኣይተ ሞገስ:-  እዚኣተን ፈሊና ንርኣየን። 
ካብዚአን ሓደ እተን ፕሮግራማት 'የን።  ብገንዘብ 
ሚኒስቴር ገይረን ካብ ዝተፈላለዩ ትካላት ፈንዲ ከም 
ባንኪ ዓለም፣ ልምዓት ባንኪ ኣፍሪካ ዝመፅኣ ዝተወሰነ 
ምድኑጋያት እንተነብረ 'ውን ስራሕተን ጀሚረን ኣብ 
ዝሐሸ ኸይዲ 'የን ዘለዋ። ብ”ዋን ዋሽ” ካብ ዝስራሓ 
ዓበይቲ ስራሕቲ ማያት ኣብ ገርዓልታ፣ ውቅሮ 
ማራይ፣ ዓዲዳዕሮን ጨርጨርን ዝበሉ ንሰርሕ ኣለና 
ፅቡቅ ኸይዲ 'ውን 'ዩ ዘለዎ። እተን ናይ ሃንድ ፓንፕ 
ዝበላ ድማ ኣብ ብዙሕ ቦታት ሰሪሕና ኣረኪብናዮም 
እናተጠቀሙ 'ዮም ዝርከቡ። ካብዚ ብተወሳኺ ገና 
ኣብ ኸይዲ ጨረታ ዘለዋ ድማ ከምእኒ ናይ መቻረን 
ፊናርዋን ዝበሉ ስራሕቲ ዝሐሸ ነገር 'ዩ ዘሎ። 

እዚ ከምዘሎ ኮይኑ ቁሩብ ኣሸገርቲ ኮይነን ዘለዋ 
እተን ግድባት 'የን። ግድብ ገረብ ሰገን ቁፅሪ ክልተ 
ዝስራሕ ዘሎ ፕላንት ብልቃሕ ባንኪ ልምዓት ኣፍሪካ 
ዝስራሕ ኮይኑ ቦታ ኣረኪብናዮም ፓፕ ላይን ኣብ 
ምቅራብ 'ዩ ዘሎ። ናይ ኣክሱም 'ውን ግድብ ክስራሕ 
ዝተወሰነ ንጥፈታት ኣሎ 'ዩ። እቲ መፅናዕቲ ቅድሚ 

እቲ ኹናት ተኻይዱ ነይሩ 'ዩ። ሐዚ ዝሐሸ ኮሞኒኬሽን 
ንለዋወጥ ኣለና ኢና። ግድብ ገረብ ግባ ብዝምልከት 
ግና ዝኾነ ሓበሬታ የብልናን። እቲ ጉዳዩ ብላዕለዎት 
ኣመራርሓ ኣብ ሞንጎ ገንዘብ ሚኒስቴርን ፕረዝደንት 
ክልልን ዝተትሓዘ 'ዩ።

ወጋሕታ:- ከምዝፍለጥ መበል 13 ዓመት 
ህንፀት ግድብ ህዳሰ/ኣባይ ዝኽበረሉ እዋን 'ዩ 
እሞ፤ ኣብ ዛዕባ ግድብ ኣባይ ዝትብልዎ  ነገር 
እንተሃልዩ?

 ኣይተ ሞገስ:-  ኣብ ግድብ ህዳሰ/ ኣባይ 
ብዝምልከት ብዙሕ ምባል ይከኣል ይኸውን። ሓደ 
ህንፀት ግድብ ኣባይ መርኣያ ቆራፅ ውሳነ ምዃኑ፤ እቲ 
ካልኣይ ከዓ ምስ ጎረባብቲን ካልኦት ሃገራትን ዝነበረና 
ዲፕሎማሲያዊ ርክባት በመሰረታዊነት ዝቕይር 'ዩ 
ዝብል እምነት ኣለኒ። ብዝበለፀ ከዓ ህንፀት ግድብ 
ኣባይ ማሕበራዊን ኢኮኖሚያዊ ረብሓታት ህዝብና 
ናብ ዝለዓለ ብራኸ ናይ ምብፃሕ ተኽእሎ ኣለዎ ዝብል 
እምነት ኣለኒ። ከምኡ'ውን ኣይስራሕን፤ ኣይትኽእሉን 
ንዝብሉና ዝነበሩ 'ውን ዓብይ ትምህርቲ ዝሃበ ስራሕ 
'ዩ።

ወጋሕታ:-  ኣብዚ ክለዓል ኣለዎ ዝብልዎ 

ዘይተልዓለ ሓሳብ እንተሃልዩ ናይ መወዳእታ 
ዕድል ክህቦም?

ኣይተ ሞገስ:-  ዝተረፈ ብዙሕ ነገር የለን ፤ብዚ 
ኣጋጣሚ ዘሕልፎ እንተሃልዩ ኩላኹም ናይ ሚድያ 
ኣካላትን ካልኦትን  ማይ ማለት እንታይ ከምዝኾነ 
ብትኽክል ዘይተረድኡ ኣካል ማሕበረሰብ ስለዝህልው፤ 
ነዚኦም ብዛዕባ ማይ ግንዛበ ክህብ ዝኽእል ጥንክር ዝበለ 
መልእኽቲ እንተዝሓልፍ ይብል። ምኽንያቱ ብዝሓለፈ 
ሰሙን ዓለምለኸ መዓልቲ ማይ “ማይ ንሰላም” ብዝብል 
ቴማ ተኸቢሩ ነይሩ 'ዩ። በዚ ኣጋጣሚ ኣብ ማይ ጉዳይ 
ሕማቅ ዝሰርሑ ሰባት ካብ ኩሉ ሕመቅ ንላዕሊ ምዃኑ 
ክርድኦም ክኽእል ኣለዎ። ኩሎም ኣብ ማይ ሕውየት 
ልምዓትን ዝነጥፉ ኣካላት ከመስግን ይደሊ። ኣብዚ 
ዝሳተፉ ዘይመንግስታዊ ትካላት ሒዝና ኢና እዚ 
ኹሉ ስራሕቲ ፅገና ነካይድ ዘለና። ከምኡ 'ውን ኣብቲ 
ሚኒስቴሪ ዘለው ኣካላት እተን ዝዓነዋ ማያት ናብ 
ንቡር ንክምለሳ ዝገበርዎ ፃዕሪ ዓብይ 'ዩ እሞ ንዓዓቶም 
ከምስግኖም ይደሊ።

ወጋሕታ:-  ንዝሃቡኒ ሓበሬታን መብርህን 
የቐንየለይ።

ኣይተ ሞገስ:-  ኣነ ውን የቐንየለይ።

“ኣብ ሕውየት ማይን ልምዓትን ዝነጥፉ... 

ብኻልእ ወገን ኣብ ቐረብ ማይ እቲ ተፋሰስ ዝኾነ 
ዓይነት ኣበርክቶ ዘይብላ ግብፂ ነቲ ማይ ኣብ ምጥቃም 
መዳይ ነዊሕ ርሕቐት ኸይዳ 'ያ። ግብፂ ንዝሓለፉ ብርክት 
ዝበሉ ክፍለ-ዘመናት ነቲ ሩባ ላዕለወይቲ ኾይና ንምቁፅፃር 
ዝተፈላለዩ ሜላታት እናተኸተለት 'ያ ነቢራ።

 ሕዚ 'ውን እንተኾነ ምስቲ ተፋሰስ ብዝተትሓሓዘ 
ዝሓዘቶ ፖሊሲ ቐጥታዊ ብዝኾነ መልክዑ ኣብ ልዕሊ 
ኢትዮጵያ ዘየድሊ ፅዕንቶ እናሕደረ ይርከብ። ኾይኑ ግና 
ኢትዮጵያ በቢእዋኑ ዝተፈላለዩ መገድታት ብምጥቃም 
ዘለዋ ሃፍቲ ተፈጥሮ ንኸይትጥቀም ዕንቅፋት እንተፈጠሩላ 
'ውን ብህዝባዊ ሓድነት እቲ ግድብ ሕዚ ናብ ዝርከበሉ 
ደረጃ በቒዑ።

 ፕሬዝዳንት ላዕለዋይ ቤት ምኽሪ ጉዳያት እስልምና 
ኢትዮጵያ ሼኽ ሓጂ ኢብራሂም ቱፋ፤ እቲ ግድብ ፈተውቲ 
ኢትዮጵያ ዝተሓጎሱሉን ብተፃራሪ ደው ዝበሉ ድማ 
ዝሓረቑሉን ፕሮጀክት ከምዝኾነ የልዕሉ። 

ኢትዮጵያ ሕዚ ብዘላቶ ደረጃ እናዓበየት ምዃናን ኣብ 
ልዕሊ እዚ ኻልእ ዓቕሚ እንተወሲኻ ኣብ መወዳእታኣ 
ስግኣት ዘለዎም ከምዘለዉን ዘልዐሉ ሼኽ ሓጂ ኢብራሂም፤ 
ኢትዮጵያ ኣብ ዓለም ኽብሪ ንኽወሃባ ምግባሩ ዝመፅአ 
ድማ ተኸባቢርካ ምስራሕ ስለዝተኽኣለ ምዃኑ ይጠቕሱ። 

ግድብ ኣባይ ካብ ጅማሮኡ ክሳብ ሕዚ ሃገራዊ ሓድነት 
ኣብ ምፍጣር ዓብዪ ተራ ከምዘለዎ ብምግላፅ፤ እቲ 
ግድብ ናብዚ ምብፅሑ ጥቕሚ ጥራሕ ዘይኾነስ ሕብረት፣ 
ሓድነትን ጥንካረ ሓይልን ከምዝኾነ ዘርአየ ፕሮጀክት 'ዩ 
ይብሉ። 

ብመዓርግ ሚኒስትር ዴኤታ ኣማኻሪ ሚኒስትር 
ማይን ኢነርጅን ዝኾኑ ኣይተ ሞቱማ መቃሳ ከምዝብልዎ፤ 
ህንፀት ግድብ ኣባይ ንኢትዮጵያ ልዕል ኢላ ክትርአ 
ዝገበረ፣ ብብርኪ ዓለም ዓባይ ምዃና ዘመስከረ፤ ብዙሓት 
ቑርፀኛታት ኢትዮጵያውያን ብናይ ባዕሎም ዓቕሚ ክሰርሑ 
ከምዝኽእሉ ዘመላኸተ ፕሮጀክት 'ዩ።

እቲ ፕሮጀክት ሓደ ግድብ ማይ ወይ ድማ ፕሮጀክት 
ፍልፍል ሓይሊ ዘይኾነስ፤ ሃገር ዝሃነፀ ፕሮጀክት 'ዩ 
ይብሉ። ንኢትዮጵያውያን ካብ ጫፍ ናብ ጫፍ ዘለዓለ፤ 
ኣብ ውሽጢ ኢትዮጵያ ካብ ዝተሰርሑ ፕሮጀክትታት 
ንህዝቢ ሓደ ዝገበረ እቲ ዓብዪን ቐንድን ግድብ ኣባይ 
ምዃኑ 'ውን ይጠቕሱ።

ኣይተ ሞቱማ ከምዝገልፅዎ፤ ነቲ ግድብ ንምህናፅ ካብ 
ዝተፈላለዩ ዓለም ለኻዊ ትካላት ልቓሕ ኣይተረኸበን። 
ብናይ ዓርስኻ ዓቕሚ ንምህናፅ ዝተጀመረ 'ዩ። "መሃንዲሳት 
ንሕና፤ ፋይናንስ ገበርቲ ንሕና" ብዝብል ምንቅስቓስ ስራሕ 
'ዩ ተጀሚሩ። ህዝቢ ኢትዮጵያ በዚ መልክዑ ተቐቢሉ እቲ 
ፕሮጀክት ናይ ሓደ ትካል ዘይኾነስ ናይ ህዝቢ ፕሮጀክት 
ምዃኑ ኣሚኑ ካብ ዘለዎን ዘይብሉን እናዋፅአ 'ዩ ስርሑ 
ክስራሕ ዝገበረ። 

 እቲ ዓብዪ ነገር መዋጮ ገንዘብ ጥራሕ ዘይኾነስ 
ብሓሳብ ሓደ ኾይንካ ምንቅስቓስ 'ዩ ዝብሉ ኣይተ ሞቱማ፤  
ህዝቢ ኢትዮጵያ ልክዕ ከም ዓወት ዓድዋ በዚ መልክዑ 
ተንቀሳቒሱ እቲ ግድብ ሕዚ ናብ ዘለዎ ደረጃ ክበቅዕ 
ከምዝገበረ ይዛረቡ። ነቲ ግድብ ናብ መዛዘሚኡ ምብፃሕ 
ዝተኽኣለ  ዘለዎን ዘይብሉን ናተይ 'ዩ ኢሉ ስለዝተልዓለ 
'ዩ ይብሉ። 

"ኣብ ኹሎም ስራሕቲ ኣሚንና እንተተላዒልና 
ኢትዮጵያውያን ብዙሕ ነገር ክንሰርሕ ከምንኽእል 
የርእይ። ኣብ እዋን ኵናት ዓድዋ ኢትዮጵያውያን ኣፅዋር 
ሃልይዎም ኣይኮነን። ንፀላእቲ ብኣፅዋር ውግእ ክንኽእሎም 
ኢና ኣይኮነን። ኾይኑ ግና ቖራፃት ስለዝኾንና ኢና ክንዕወት 

ዝኸኣልና" ብምባል እዚ ቖራፅነት ኣብ ግድብ ኣባይ 'ውን 
ከምዝተንፀባረቐ ይዛረቡ። ሕዚ 'ውን በቲ ዝተጀመረ 
ኸይዲ ዝተረፈ ስራሕ ምዝዛም ንህዝቢ ኢትዮጵያ ከቢድ 
ኣይኸውንን ብምባል ኹሉ ተሓባቢሩ ብምስራሕ ነቲ ግድብ 
ናብ ፍፃመ ምብፃሕ ትፅቢት ከምዝግበረሉ ኣመላኺቶም።

"ነቲ ፕሮጀክት ንምስትእጉጓል በቢእዋኑ እናተልዓሉ 
ዝፀንሑ ዓውዓዋት ሕዚ 'ውን ደው ኣይበሉን፤ ይኹን 
'ምበር ነቲ ፕሮጀክት ደው ኣየበልዎን ኣብ ቐፃሊ 'ውን 
ዝከኣል ኣይኮነን። እዚ ዝኾነ ድማ ተሳትፎ ኹሎም 
ኢትዮጵያውያን ብምህላዉ 'ዩ" ይብሉ ኣይተ ሞቱማ። 
ንኢትዮጵያ ኣሉታዊ ኣመለኻኽታ ብዘለዎም ኣካላት 
ብዝተፈላለየ መገዲ ንዝውርወር ነገር ኹሉ ህዝቢ ሓድነቱ 
ሓሊዉ ክምክት ከምዘለዎ 'ውን ኣረዲኦም።

ዋና ፀሓፊ ጉባኤ ትካላት ሃይማኖት ኢትዮጵያ ሊቀ 
ትጉሃን ቀሺ ታጋይ ታደለ ብወገኖም፤ ግድብ ኣባይ ካብ 
ጅማሮኡ ጀሚሩ ብዙሓት ዝሟጉቱ ጉዳያት እንተሃለዉ 
'ውን ልክዕ ከም ዓወት ዓድዋ ብዓብዪ ሞራል፣ ብዓብዪ 
ምልዕዓል፣ ብዘይዝኾነ ፖለቲካዊ፣ ሃይማኖታዊ፣ ናይ 
ብሄርን ቋንቋን ኣፈላላይ ህዝቢ ኢትዮጵያ ብሓባር ዝሃነፆ 
ምዃኑ ይገልፁ። 

ካብ መሰረቱ ንዝኾነ ፖለቲካዊ ድልየት ዝውዕል፣ 
ዕብየት ኢትዮጵያ ዘረጋግፅ ምዃኑ ተኣሚኑሉ ስለዝተጀመረ፤ 
ኣብዚ ጉዳይ ልሂቃን ዝኾነ ፖለቲካ፣ ትካላት ሃይማኖት፣ 
መንቃሕቲ ማሕበረሰብ ኣፈላላይ ከምዘይብሎም ቀሺ 
ታጋይ ይዛረቡ። 

 ቐሺ ታጋይ ከምዝበልዎ፤ ኢትዮጵያ ብዘላቕነት ካብ 
ድኽነት ንኽትወፅእ ዘይደልዩ ሓይልታት እንተዝኽእሉ 
ብዓርሶም እንተዘይኾይኑ ብልእኽቶ ኵናት ዝኣወጁሉ 
ፕሮጀክት 'ዩ።  ክሳብ ቤት ምኽሪ ፀጥታ ውድብ 
ሕቡራት መንግስታት ብጉዳይ እቲ ግድብ ኢትዮጵያን 
ኢትዮጵያውያንን ተኸሲሶም 'ዮም። ይኹን 'ምበር 
ኢትዮጵያ ተዓዋቲት ኾይና እናቐፀለት ትርከብ። እቲ 
ፕሮጀክት 'ውን ፍፃመ ረኺቡ ንኢትዮጵያ ካብ ድኽነትን 
ፀገምን ከላቕቓ 'ዩ። 

"እቲ ግድብ ዓሻራ ሓድነትን ሕብረት ዝኾነን መንደቕ 
ፅልኢ ብምፍራስ ብሓባር ንዘልቀሉ መንደቕ ዝሃነፅናሉ 
'ምበር ፍልፍል ሓይሊ ጥራሕ ኣይኮነን" ክብሉ 'ውን 
ገሊፆምዎ።

ሓይሊ ኣፈልፊሉ ንኢትዮጵያ ካብ ድሕረት ምልቓቕ 
ጥራሕ ዘይኾነስ፤ ብናይ ባዕላ ሓይሊ፣ ዓቕሚን  ዝተፃረየ 
ሃፍትን ሃኒፃ ክተርእይ ከምትኽእል ንዓለም ዘመስከረትሉ 
ምዃኑ 'ውን የመላኽቱ። "ድኻታት እንትንበሃል ሰብ ፀጋ 
ምዃንና ዘርአይና፤ ብሃይማኖት ብብሄር ንዕኦም ምስዓር 
ንኽእል ኢና ንዝብል ሓይሊ ሕብረትናን ሓድነትናን 
ብዝለዓለ ኩነታት ሃኒፅና ዘመስከርናሉ ግድብ 'ዩ ክብሉ 
የብርሁ።

ከም "ዓብዪ ስትራቴጂ ክልተ ማያት" እንተኾይኑ 
ህዝብን መንግስትን ኢትዮጵያ ንጉዳይ ኣባይ ከም ብሄራዊ 
ረብሓ ገይሩ ብምውሳድ ክንቀሳቐሰሉ ይግባእ። 

ጉዳይ ኣባይ ልዕሊ ፖለቲካዊ ኣመለኻኽታን ስርዓት 
መንግስታትን 'ዩ። ስለዚ 'ውን ህዝቢ ኣካል ታሪኹን 
ትርኽቱን ንኽገብሮ፣ ሓደ ጉዳይ ትምህርቲ ንክኸውን፣ 
ቐንዲ ኣካል ጉዳይ ወፃኢን ስትራቴጂ ልምዓትን ንክኸውን 
ብብርቱዕ ምስራሕ ይግባእ። ነቲ ማይን ቴክኖሎጂ ማይን 
ላዕለዎት ትካላት ትምህርቲ ሓደ ጉዳዮም ንኽገብሩዎ ኣብ 
ፖሊሲ ክካተት ኣለዎ። ጉዳያት ሚድያን ኪነ-ጥበብን 'ውን 
ንጉዳይ ኣባይ ናይ ኹሉ ግዜ ጉዳዮም ንኽገብርዎ ማዕቀፍ 
ፖሊሲን ሕግን ክህልው ይግባእ።

ግድብ ኣባይ- ሓባራዊ...

ሰራሕተኛታት ዘለው እንትኾኑ፤ ናይዞም 
ሰራሕተኛታት ዓቅምን ክእለትን ንምዕባይ 
ዝተፈላለዩ ልጠናታት ብምሃብ ስራሕቲ 
ምብቃዕ እናተሰርሑ ይርከቡ።

ፀጥታን ድሕንነትን እቲ ጣቢያ ንምሕላው 
ምስ ወረዳን ናይቲ ከባቢ ምምሕዳርን ኣድላይ 
ኮይኑ ኣብ ዝርከበሉ ድማ  ምስ ናይቲ ከባቢ 
ማሕበረሰብ ብምዝርራብ ብሓባር ኾይኖም 
እናሰርሑ ምዃኖም እቶም ስራሕ መካየዲ 
ገሊፆም።

ሓይሊ መፈልፈሊ ጣብያ ተከዘ ኣብ ወረዳ 
የጭላ ኣበርገለ ካብ ኣዲስ ኣበባ 924ኪ/ሜ 
ኪሎ ሜትር ርሕቀት ይርከብ።

ብናይ ቻይና ዋንባኦ ኢንጅነሪነግ ኩባንያ 
ኣብ 1994ዓ.ም ንፀቱ ተጀምሩ ኣብ ጥቅምት 
2002 ዓ.ም ንምረቃ ዝበቅዐ፤ ብኣርባዕተ 
ቢሊዮን ብር ብመንግስቲ ኢትዮጵያ ተሸፊኑ 
ዝተሰርሐ መፈልፈሊ ሓይሊ ኤሌክትሪክ 
ምዃኑ ዝዝከር 'ዩ።

“ዘተኣማምንን ዘይተቆራረፀን...

ከምዘለው ሓቢሮም።
ከም ገለፃ ኣይተ ሞገስ፤ እቲ መንግስቲ ክሳብ 

ሐዚ ኣብዚ ስራሕ ብዙሕ ከይዓመመ 'ዩ ፀኒሑ። 
ምኽንያቱ ነዚ ኹሉ ክበፅሐሉ ኣይኸኣለን። ይኹን 
'ምበር እቲ ካብ ሓረስታይ ዝመፅእ ሕቶ ሱቅ ኢልና 
ክንድርብዮ ኣይደለናን። ስለዚ ብፕረዝደንት 
ክልል ዝምራሕ ሓዱሽ ኮሚቴ ብምጥያሽን ሙሉእ 
መፅናዕቲ ብምግባር ንምድጋፍ ንሰርሕ ኣለና 
ኢሎም። 

ብዋናነት ኣንሕና ኣብዚ እንገብሮ ዘለና ስራሕ፤ 
እቲ ኳዕቲ ጎዳጉዲ ማይ ብዘይ ስሩዕ መንገዲ 
ከይኸይድ ነዚ ኸይዲ ክሕግዝ ዝኽእል መምርሒ 
ኣውፂእና፤ ዝተፈላለዩ ኣካላት እናተወደቡ ናብ 
ስራሕ ንክኣትው ኩነታት ንምምችቻው ኢና 
ንፍትን ዘለና ዝበሉ ኣይተ ሞገስ፤ መናእሰይ፣ 
ከምኡ 'ውን ሓረስቶትን  መናእሰይን ብሓደ 
ዝተወደብሉን ፅቡቅ ዝረኣዩ ኸይድታት ኣለው 
ክብሉ ገሊፆም።

ኣብተን ተዃዒተን ዘለዋን ጎዳጉዲ መንግስቲ 
ንፓንፕን መሰልን ስራሕቲ ዝኸውን ሃፍቲ 
ከተኣላልሽ ዝሰርሕ ብላዕለዎት ሓለፍቲ ዝምራሕ  
ፕረዝድንትን ምኽትል ፕረዝደንትን ዘለውሉ 
ኾይኑ፤ ይኹን 'ምበር መንግስቲ ንኹሉ ሓጊዙ 
ስለ ዘይኽእሎ፤ ብማሕበር ዝተወደቡ ልቃሕ 
ዝረኽቡሉ መንገዲ ንምምችቻው 'ዩ ዝስራሕ ዘሎ 
ክብሉ ሓቢሮም።

እዚ ኣብ ከባቢ ደቡብ ጀሚሩ ዘሎ ኮይኑ 
ብኻልኦት ዝተፈላለዩ ከባቢታት ዘለው ሓረስቶት 
'ውን እቲ ሕቶ ይመፅእ ኣሎ 'ዩ ዝበሉ ኣይተ 
ሞገስ፤ ንዓዓቶም 'ውን እንተኾነ ብተመሳሳሊ 
እናወደብናን እናተሓባበርናን ኢና ክንኸድ 'ምበር 
ሙሉእ ንሙሉእ እንሰርሓሉ በጀት የብልናን 
ኢሎም።

ሓረስታይ ትግራይ...

ንኣርባዕተ ግዘ ዝኸውን ንተመዛበልትን ብድርቂ ንዝተጎድኡ 
ዜጋታት ሰብኣዊ ሓገዝ ገይሩ ‘ዩ፡፡ብተወሳኺ ድማ መዳርግቲ 
ኣካላት ካፍቲ ዘለዎም ዓቕሚ ዒስራ ሚኢታዊ ጥራሕ ሓገዝ 
እናገበሩ ፀኒሖም ‘ዮም፡፡ኾይኑ ግና ኣብዚ ሐዚ እዋን 4 
ነጥቢ 5 ሚሊዮን ዜጋታት ህፁፅ ሓገዝ ምግቢ ስለ ዘድልዮም 
ሓገዞም ኣጠናኺሮም ክቕፅሉ ይግባእ ይብሉ፡፡

ከም ኣገላልፃ እቶም ኮምሽነር፤ቕድም ክብል ዝተሰርሐ 
ስራሕቲ ሓደ ነጥቢ ሓሙሽተ ሚሊዮን ተመዛበልቲ ናብ 
መረበቶም ተመሊሶም ‘ዮም፡፡ሓደ ነጥቢ ሓደ ዝኾኑ ድማ 
ኣብ መዕቖቢ ዝርከቡ እንትኸውን፤ናብ መረበቶም ምእንቲ 
ኽምለሱን ናብርኦም ከጣይሹን፤ ብዝተፈላለዩ ሓይልታት 
ዝተትሓዘ ቦታታት ሓራ ክወፁ ከም ዘለዎም ይገልፁ፡፡

ብተመሳሳሊ ኣብ  ቢሮ ጥዕናክልል  ትግራይ መተሓባበሪ 
ጉጅለ  ኤክቴሽን ኣይተ ሚኪኤለ ሓጎስ ከም ዝበልዎ፤ 
ቕድሚ ኵናት ኣፍቲ ክልል ኽልተ ሽሕን 500 ሰብ ሞያ ጥዕና 
ኤክስቴንሽን ከም ዝነበሩ ዝሓበሩ እንትኾኑ፤ኣብዚ ሐዚ 
እዋን ስነ ልቦናዊ  ዓቕሚ ዘዕብይ ስልጠና ወሲዶም ናብ 
ስሩዕ ስርሖም ዝተመልሱ  ሓደ ሽሕን ሸውዓተ ሚኢትን ሰብ 
ሞያ ጥዕና ከም ዝኾኑ ይሕብሩ፡፡

ከም ኣገላልፃ ኣይተ ሚኪኤለ፤ብምኽንያት ኵናት 80 
ሚኢታዊ ትካላት ጥዕና ዝተፈላለየ መጠን ዘለዎ ጉድኣት 
በፂሕዎም ‘ዩ፤እቲ ቢሮ ምስ ሚኒስቴር ጥዕና ተቐራሪቡ 
ብምስራሕ ፀገማቱ ንምፍታሕ ፃዕርታት እናገበረ ‘ዩ፡፡
ስለ ዝኾነ ድማ ሚኒስቴር ጥዕና ዝተጓተተ ፕሮግራማት 
ኤክስቴሽን ንምጅማር ዘኽእል ስልጠናታት ሂቡ ‘ዩ ይብሉ።   

ብተወሳኺ ድማ ህፁፅ ሓገዝ ኣብ ዘድልዮም ቦታታት ቤት 
ትምህርታት፣ብዙሕ ሰብ ዝእከበሎም ከባብታት ግልጋሎት 
ሕክምና እናቐረበ ከም ዝርከብ ብምግላፅ፤ብሕፅረት ምግቢ 
ዝተጎድኡ ህፃውንቲ ብምፍላይ ስራሕቲ ሕክምና እናተሰርሐ 
‘ዩ ምስበሉ፤ሕማም ዓሶ፣ኮሌራን ኻልኦት ህፁፅ ሕክምና 
ዘድልዮም ሕማማት ብትኹረት ንኽሕከሙ እናተሰርሐ ‘ዩ 
ይብሉ፡፡

ሓላፊ ጉዳይ መናእሰይ ኣይተ ሐይሸ ስባጋድስ 
ብወገኖም፤ኣፍቲ ክልል ዝርከቡ መናእሰይ ዓርሶም ስራሕ 
ንምፍጣር ፃዕርታ እናገበሩ እንትኾኑ ውሑዳት መናእሰይ 
ኣብ ስራሕቲ ግብርና ተሰማርዮም ከም ዝርከቡ የብራህርሁ።

ጉዳይ ማሕበራውን ደቂ ኣንስትዮን መንግስቲ 
ፌደራል፤ ከምኡ ‘ውን ሚኒስቴር ሰላም  መናእሰይ ዕድል 
ስራሕ ክፍጠረሎምን ዝተፈላለዩ ስልጠናታት ክረኽቡን 
ሓገዝ እናገበሩ ከምዝኾኑ ዝሓበሩ እንትኾኑ፤ቕድም ክብል 
ንመናእሰይ ዕድል ስራሕ ይፈጥሩ ዝነበሩ ናብ ስራሕ 
ዘይምምላሶምን ሓደሽቲ ኢንቨስትነታት ዘይምጅማሮም 
ዕድል ስራሕ መናእሰይ ከም ዝዓገቶ ይዛረቡ፡፡

ብመዳይ ትምህርቲ ክንርኢ ኸለና ተመሳሳሊ ኽያዶታ 
እናተኸደ ከም ዝርከብ መረዳእታታት ይሕብሩ። ሓላፊ 
ኣካዳሚክ ፋካሊቲ ዩኒቨርሲቲ መቐለ ዶክተር ዓብድልቃድር 
ከሪም ከም ዝበልዎ፤ንኸይዲ ምምሃር ምስትምሃር ዕንቅፋት 
ካብ መንጎ ዝኾኑ ጉዳያት ሓደ ሕፅረት በጀት ‘ዩ፤ኾይኑ ግና 
እቲ ዩኒቨርሲቲ ፀገማቱ ተፃዊሩ ተምሃሮ ምምራቑን ኣብ 
ንጡፍ ስራሕ ምህላዉን ድማ ጥንኩር ጎኑ ዘመላኽት ‘ዩ 
ይብሉ፡፡

ብሓፈሻ፤ድሕሪ ሰላም እናተሰርሑ ዘለዉ ስራሕትን 
ኽያዶታትን ከም ፅቡቕ ጅማሮ ዝርኣዩ እንትኾኑ እቶም 
ዝተረፉ ስራሕቲ ድማ ከም ዕዮ ገዛ ብምሓዝ ሓለፍትን 
ህዝብን እቲ ክልል ምስ መንግስቲ ብምዃን ብሉፃት ስራሕቲ 
ንምስራሕ ፈላማይ ጉዳይ ሰላም ከፅንዑ ከም ዝግበእ  
ዘተኣማን ጉዳይ ‘ዩ፡፡

ውፅኢት ሰላምን...

ዜና ወጋሕታ

ኣብርሃ ሓጎስ

ኣዲስ ኣበባ:- ኣብ ከተማ ሸረ እንዳስላሰ ቅድሚ 
ክራማት ምእታው  ልዕሊ 2.35 ኪሎ ሜትሮ  ኣስፋልት 
ንምስራሕ ምርብራብ ይግበር ከም ዘሎ ኣይተ ዳዊት  
ሃይሉ   ሓላፊ ፕሮጀክት ኮንስትራክሸን ገሊፆም።

ኣብ መግለፂኦም ከም ዝበሉዎ ካብ ሃፍቶም ኣዳራሽ 
ክሳብ እንዳ ይርጋ ሃፍቱ ነዳዲ መዕደሊ ዘሎ ድማ ንቀፃሊ 
ዓመት  ስትራክቸር ብምግባር ኣስፋልት ንምስራሕ ድልዊ 
ተገይሩ ክፀንሕ 'ዩ ኢሎም። እቲ ዝተረፈ ድማ ፀፀር 
ኣዳሊኻ ቀፃሊ ዓመት ስትራክቸር ተጀሚሩ ኣስፋልት ከም 

ዝስራሕ ወሲኾም  ተዛሪቦም።
ኣብዚ ዝስራሕ ዘሎ ሰራሕቲ ኣስፋልት ንልዕሊ 320 

ወገናት ሰራሕ ዕድል ብግዝያውን ቀዋምን ፈጢሩ ይርከብ 
ዝበሉ እቶም ሓላፊ፣ ክሳብ ሕዚ ዘሎ ብርኪ ኣፈፃፅምኡ 
'ውን በቲ ዝተትሓዘሉ ግዜ ሰደቓ ይሳለጥ ከም ዘሎ 
ገሊፆም።

ብወገን ምምሕዳር እታ ከተማን ነበርትን ደገፍ 
ይግበረሎም ከም ዘሎን ተጠናኺሩ ንኽቅፅልን 
ብምሕባር፤ ኣብታ ከተማ ዝስራሕ ዘሎ መንገዲ ኣስፋልት 
ኣብ ምሕጋዝ ኩሉ ንክረባረብ ፀዊዖም  ክብል ቤት ፅሕፈት 
ጉዳያት ኮሙዩኒኬሽን ትግራይ  ፀብፂቡ ።

መኣርግ ገ/ሄር

ኣዲስ ኣበባ፡- ኣብ ከተማ ሓውዜን ብማሕበር 
ተወዲቦም ኣብ ምርባሕ ደርሁ ዝተዋፈሩ ነበርቲ ከተማ 
ሓውዜን ናብረኦም ንምምሕያሽ ይፅዕሩ ከምዘሎው 
ገሊፆም፡፡

ምርባሕ ደርሁ ብትኹረት እንተሰሪሕኻሉ 
መኽሰባይ 'ዩ ዝበሉ እቶም ነበርቲ፣ እቲ ስራሕ 
ንምዕባይ ኣድላዪ ደገፍን ክትትልን ክግበረሎም ድማ 
ሓቲቶም፡፡

ኣይተ ገብረኣብዝጊ ኣማረን ወ/ሮ ኣለማት 
ካሕሳይን ነበርቲ ከተማ ሓውዜን እትኾኑ ኣብ 
2003 ዓ/ም ብማሕበር ተወዲቦም ምርባሕ ደርሁ 
ከምዝጀመሩን ኣብቲ እዋን ፅቡቕ ምንቅስቓስ ዕዳጋ 
ደርሁ ከምዝነበረን ተዛሪቦም፡፡ 

ኣብ ትግራይ ብዝተኻየደ  ኵናት ስዒቡ ማሕበሮም 
ማሃሰይቲ ከምዝበፀሓ ዝሓበሩ ኣይተ ገብረኣብዝጊን 
ወ/ሮ ኣለማትን ኣብዚ ሐዚ እዋን ናብቲ ጀሚሮምዎ 

ኣብ ምርባሕ ደርሁ ዝተዋፈሩ ወገናት ናብረኦም 
ንምቕያር እናፀዓሩ ምዃኖም ገሊፆም

ዝነበሩ ምርባሕ ደርሁ ተመሊሶም መነባብሮኦም 
ንምምሕያሽ ይሰርሑ ከምዘለው ገሊፆም፡፡ 

ምርባሕ ደርሁ ብትኹረት እንተሰሪሕኻሉ 
መኽሰባይ 'ዩ ዝበሉ እቶም ነበርቲ፣ እቲ ዓወዲ ስራሕ 
ንምዕባይ ብዝምልከቶም ኣካላትን ትካላት ገበርቲ 
ሰናይን ኣድላዪ ደገፍ ክትትልን ክግበረሎም ፀዊዖም፡፡ 

ከም ፀብፃብ ቤት ፅሕፈት ጉዳያት ኮሙዩኒኬሽን 
ትግራይ፣ ኣብ ምርባሕ ድርሁ ዘለው ፀገማት 
ንምፍታሕ ብትኹረት ከምዝሰርሐሉ ዝሓበሩ ዋና 
ኣመሓዳሪ ወረዳ ሓውዜን ኣይተ ገ/ጂወርጊስ ገ/ኪዳን፣ 
ኣብዚ ሐዚ እዋን ኣጋጢሙ ዘሎ ማሕበረ-ቁጠባዊ 
ፀገማት ንምብዳህ ኣብ ኩሉ ዓውዲ ስራሕ ምርብራብ 
የድሊ ኢሎም፡፡ 

ትግራይ ንምርባሕ ሃፍቲ እንስሳት ምችውቲ 
ከምዝኾነት ዝሓበሩ እቶም ኣመሓዳሪ፣ ሓረስታይ ኮነ 
ነባሪይ ከተማ ፀጋታት ከባብኡ ብኣግባቡ ተጠቒሙ 
መነባብሮኡ ከመሓይሽ ይግባእ ኢሎም፡፡

ኣዲስ ኣበባ፡- ንልምዓት ሕርሻ ኣኸዛ ዘድሊ 469 
ሺሕን 80 ነጥቢ 84 ሜትሪክ ቶን ዘበናዊ ዱኽዒ ሙሉእ 
ብሙሉእ ምቕራቡ ሚኒስቴር ግብርና ኣፍሊጡ።

ንዘበነ ምህርቲ 2016/17 ዝኸውን 19 ነጥቢ 4 
ሚሊየን ኩንታል ዘበናዊ ዱኽዒ ከምዝዕደግን ካብ 
መንጎ እዚ ድማ እቲ 8 ነጥቢ 2 ሚሊየን ኩንታል ዩሪያ 
11 ነጥቢ 19 ሚሊየን ድማ ኤን ፒ ኤስ ከምዝኾነ እቲ 
ሚኒስቴር ገሊፁ።

ክሳብ ሐዚ ዘሎ ቀረብ ዘበናዊ ዱኽዒ ፅቡቕ 
ከምዝኾነ ብምግላፅ፣ ብብርኪ ቀረብ 1 ሚሊየንን 678 
ሺሕን 730 ቶን ዕድጊት ከምዝተፈፀመ ሓቢሩ።

ካብ ዝሓለፈ ዓመት ዝኸረመ 56 ሺሕን 193 ነጥቢ 
96 ሜትሪክ ቶን ሓዊሱ ነቲ ዘበነ ምህርቲ ኣብ ረብሓ 
ዝውዕል ኣብ እዋን ክራማት ተፈሊዩ ከምዝተተለመ 
ገሊፁ።

ብመሰረት እዚ ንልምዓት መስኖ ሓጋይ 390 ሺሕን 

ንልምዓት ሕርሻ ዘድሊ ዘበናዊ ዱኽዒ ሙሉእ 
ብሙሉእ ምቕራቡ ተገሊፁ 

160 ሜትሪክ ቶን ከምዝቐረበን፣ 66 ሺሕን 497 ነጥቢ 
65 ሜትሪክ ቶን ድማ ንተረባሕቲ ከምዝተኸፋፈለን 
ተገሊፁ።

ከምኡ'ውን ንልምዓት ሕርሻ ኣኸዛ ዘድሊ 469 
ሺሕን 80 ነጥቢ 84 ሜትሪክ ቶን ዘበናዊ ዱኽዒ ሙሉእ 
ብሙሉእ ምቕራቡ እቲ ሚኒስቴር ኣፍሊጡ።

ኣብርሃ ሓጎስ

ኣዲስ ኣበባ:- ቤት ፅሕፈት መሬትን መዓድንን 
ዞባ ሰሜን ምዕራብ ትግራይ ብባህላውን ብፉሉይ 
ታሕተዋይ ብርክን ምፍራይ ወርቂ ዝተዋፈሩ 
ማሕበራት ዘፍረይዎ ወርቂ ናብ ሕጋዊ ዕዳጋ ኣቕሪቦም 
ክሸጡ ኣተሓሳሲቡ።

ኣብ ቤት ፅሕፈት መሬትን መዓድንን ዞባ ሰሜን 
ምዕራብ ትግራይ በዓል ሞያ ምዕባይ ተሳትፎ መናእሰይ 
ኣይተ ካልኣዩ ብርሃነ ከምዝበልዎ፤ ኣብዚ ሐዚ እዋን 
ኣብ ዞባ ሰሜን ምዕራብ 468 ማሕበራት ብባህላውን 
ብፉሉይ ታሕተዋይ ብርኪ ምፍራይ ወርቂ ተዋፊሮም 
ይሰርሑ ከምዘለው ብምሕባር፤ ይኹን ምበር ዛጊድ 
እቶም ማሕበራት ዘፍረይዎ ወርቂ ናብ ሕጋዊ ዕዳጋ 

ከምዘየቕርቡ ተዛሪቦም።
 ነዚ ተግባር ንምእራም ከም ዞባ ኮሚቴ 

ተጣይሹ ኣፍረይቲ ወርቂ ናብ ሕጋዊ ትካላት ንግዲ 
ከቕርቡን ኣብ ፀሊም ዕዳጋ ዝተዋፈሩ ኣካላት ድማ 
ካብ ዘይሕጋዊ ተግባራቶም ክእርነቡ ዝተዋደደ ፃዕሪ 
ይግበር ከምዘሎን ኣይተ ካልኣዩ ተዛሪቦም።

ከም መብርሂ እቶም በዓል ሞያ ኣብዚ ሐዚ 
እዋን ኣብ ፀሊም ዕዳጋ ዝሓሸ ዋጋ ስለዘሎ ኣፍረይቲ 
ማሕበራት ዝሓሸ ዋጋ ንምርካብ ክብሉ ናብ ዘይ 
ሕጋዊ ፀሊም ዕዳጋ ይኣትው ስለ ዘለው ዝምልከቶም 
ኣካላት መንግስቲ ፌደራልን ክልልን ኣብ ዋጋ ዕዳጋ 
ወርቂ ዘሎ ክፍተት ትኹረት ክግበረሉ ኣገንዚቦም 
ክብል ቤት ፅሕፈት ጉዳያት ኮሙዩኒኬሽን ትግራይ  
ፀብፂቡ።

ኣብ ምፍራይ ወርቂ ዝተዋፈሩ ማሕበራት ዘፍረይዎ 
ወርቂ ናብ ሕጋዊ ዕዳጋ ከቕርቡ ተፀዊዑ

ኣብ ከተማ ሸረ እንዳስላሰ ኣብዚ ዓመት 2.35 ኪሎ ሜትሮ 
ኣስፋልት ይስራሕ ከም ዘሎ ተሓቢሩ

 ኣዲስ ኣበባ፡- ንፈተናታት እንተይተምበርከኽና 
ዝጀመርነናዮ ጉዕዞ ኣብ ጫፍ ንምብፃሕ ብትግሃት 
ምግልጋልና ክንቅፅል ኢና ክብላ ከንቲባ ምምሕዳር ከተማ 
ኣዲስ ኣበባ ኣዳነች ኣቤቤ ገሊፀን።

እተን ከንቲባ ኣብ ማሕበራዊ ሚዲያ ገፀን፡- “ዕዉት 
ጉዕዞ ለውጢ ዝተጀመረሉ 6ይ ዓመትን መሰረት 
ኢትዮጵያዊነት ዝኾነ ዓብዪ ግድብ ህዳሰ መሰረት ህንፀት 
ዝተነበረሉ መበል 13 ዓመት እንኳዕ ኣብፀሐኩም” ኢለን፡፡

ብመሃንዲስ ለውጢ ቀዳማይ ሚኒስትር ኣቢይ 
ኣሕመድ (ዶ/ር) ዝተመርሐ ሓይሊ ለውጢ ኣብ ብዙሕ 
ውሽጣዊን ደጋዊን ፈተና ኮይኑ ብዙሓት ዓወታት 
እናተጎናፀፈ ይርከብ ኢለን።

ካብ ሞንጎ እቶም ዓወታት ህንፀት ግድብ ህዳሴ ኣብ 
መዛዘሚ ምዕራፍ ምብፅሑ፣ ኢትዮጵያ ሓምለዋይ ለቢሳ 
ካብ ስርናይ ምምፃእ ናብ ምስዳድ ዝሰጋገረትሉ፣ ህንፀት 
ዝኽሪ ዓወት ዓድዋ ተዛዚሙ ዝተመረቐሉ ከምዝርከቡዎ 
ገሊፀን፡፡

“ካብዚ ብተወሳኺ ኣብቶም ናይ ለውጢ ዓመታት 
ኣዲስ ኣበባ ትኹረት ረኺባ ብዙሓት ዓበይቲ ፕሮጀክታት 
ተሃኒፆም ዓለምለኸ ማእኸል ስሕበት ምዃን ዝጀመረትሉን 
ኣብ ሰብ ተኮር ስራሕቲ ‘ውን ማሕበራዊ ፍትሒ ዘንገሰትሉ 
‘ዩ” ኢለን፡፡

ንፈተናታት እንተይተምበርከኽና ካብ ፀገማት ሓሊፉ 
ዝማዕበለት ኢትዮጵያ ንምህናፅ ዝጀመርነናዮ ጉዕዞ ኣብ 
ጫፍ ንምብፃሕ ብትግሃት ምግልጋልና ክንቅፅል ኢና” 
ኢለን እተን ከንቲባ።

ሚነሲትር ትራንስፖርትን ሎጂስቲክስን ኣለሙ 
ስሜ (ዶ/ር) ብወገኖም፡-ኣብ ውሽጢ ኣእላፍ ፈተናታት 
ቃልና ተግቢርና ንውድቀት ዝተዘርግሑ ማሕለኻት ናብ 
ዕድል ብምቕያር ብዙሓት ዓወታት ተጎናፂፍና ኢና ክብሉ 
ገሊፆም።

እቶም ሚኒስትር፣ “እንኳዕ ንሻድሻይ ዓመት ሓዱሽ 
ምዕራፍ ዴሞክራሲን ምዕባለን ኣብፀሐኩም” ክብሉ ኣብ 
ማሕባዊ ሚዲያ ገፆም ኣመሓላሊፎም፡፡

ኣብ መልእኽቶም ድማ “ናይ ዘበናት ስብራት ፖለቲካ 
ብሓዱሽ ፖለቲካዊ ሓሳብ ንኽፅንፅን፣ ድኹም ዓቕሚ 
ኢኮኖሚ ብብዙሓት ኣማራፂታት ንኽሕምበብ፣ ዝሓመመ 
ማሕበራዊ ምትእስሳር ብምኽክርን ብዕዙዝ ሞራልን 
ተሓኪሙ፤ ናይ ወፃኢ ርክባትና ነባር ርክባቱ ብመሓዝ 
ብሓዱሽ ኣረኣእያ ብሄራዊ ረብሓና ንኽሕሉ ብመራሒና 
ኣቢሉ ንህዝቢ ኢትዮጵያ ቅድሚ ሽዱሽተ ዓመት ቃል 
ኣቲና ኢና” ኢሎም።

እዚ ቃል ኣብ ውሽጢ ኣእላፋት ፈተናታት ብምሕላፍ 
ተግቢርና ክነርኢ ክኢልና ኢና ዝበሉ እቶም ሚኒስትር፤ 
ንውድቀት ዝተዘርግሑ ማሕለኻታት ከም መወርወሪ 
ዕድል ብምቕያር ብዙሓት ዕድላት ተጎናፂፍና ክብሉ 
ገሊፆም።

“ብመሪሕነት ቀዳማይ ሚኒስትር ኣቢይ ኣሕመድ 
(ዶ/ር) ራኢ ምዕባለ ኢትዮጵያን ህዝባን ብፍፁም መንፈስ 
ኣገልጋላይነት ኣብ ጫፍ ንምብፃሕ ዘለና ቆራፅነት ሎሚ 
እውን ክነሕድስ ኢና” ኢሎም።

‹‹ንፈተናታት እንተይተምበርከኽና ዝጀመርነናዮ ጉዕዞ ኣብ 
ጫፍ ንምብፃሕ ብትግሃት ምግልጋልና ክንቅፅል ኢና››

- ከንቲባ ኣዳነች ኣቤቤ

መኣዲ ጥበብ

ስፖርት

ብቤት ሕትመት ብርሃንን ሰላምን ተሓቲሙ

ስፖርት ጁዶ ኣባል ዓለምለኸ ፈደሬሽን ንምግባር እናተሰርሐ ‘ዩ 
መኣርግ ገ/ሄር

ፌዴሬሽን ስፖርት ጁዶ ኢትዮጵያ ኣብ ዓለምለኸ 
ፌደሬሽን ጁዶ ንምምዝጋብ ፃዕሪ ይግበር ኣሎ። ኣብ ቀረባ 
እዋን ዝተጣየሸ ፈደሬሽን ጁዶ ኢትዮጵያ ክሳብ ሕጂ ብዓለም 
ደረጃ ክምዝገብ ኣይከኣለን። ብኮሚቴ ኦሎምፒክ ዝወሃብ ናይ 
ምፅዳቕ ምስክር ወረቐት ይፅበ ከምዘሎ ተፈሊጡ።

ስፖርት ጁዶ ኣብ ኢትዮጵያ ብሰፊሑ ክዝውተር ዝጀመረ 
ካብ 2002 እንትኸውን፤ ኣብ ኣዲስ ኣበባ ቢሮ መናእሰይን 
ስፖርትን ኣብ ትሕቲ ኢንተግሬትድ ማርሻል ኣርትስ ተመዝጊቡ 
ይርከብ።  ብደረጃ ኣዲስ ኣበባ ኣብ 2005ዓ.ም ፍቓድ ረኺቡ 
ምንቕስቓስ ጀሚሩ ይርከብ፡ እዚ ስፖርት ምስቲ ባህላዊ 
ስፖርት ሃገርና ዝኾነ ቅልስ ዝመሳሰልን ኣብ ኩለን ኣህጉራት 
ዘሎ ኮይኑ ልዕሊ 200 ሃገራት ኣብ ዓለምለኻዊ ፈደረሽን ጁዶ 
ተመዝጊበን ይርከባ።

ፌደሬሽን ጁዶ ኢትዮጵያ ዓለምለኸ ተፈላጥነት ንምርካብ 
ኣብ ምንቕስቓስ ምዃኑን ካልኦት ንጥፈታት እቲ ፌደሬሽንን 
ብዝምልከት ኣብዚሓለፈ ሰኑይ ጋዜጣዊ መግለፂ ተዋሂቡ 
‘ዩ። ኣብ መጋቢት 2015 ኣሰናዳኢት ኮሚቴ ተመስሪቱ፣ 
ፈደረሽን ጁዶ ኢትዮጵያ ድማ ብ4 ጥቅምቲ 2016 ምምስራቱ 
ብምዝኽኻር ታሪኻዊ ድሕረ ባይታ ጁዶ፣ መስራቲ ኮሚቴ፣ 
እቲ ስፖርትን ርክባት ወፃእን ሓዊሱ ኣትሒዙ ዘለዎ ብርኪ፣ 
ተሳተፍቲ፣ ስልጣንን ሓላፍነትን ካልኦት ተታሓሓዝቲ ጉዳያትን 
ተላዒሎም ‘ዮም፡፡ 

ብቐንዲ ዝተላዕለ ጉዳይ እቲ ፌዴሬሽን ብብርኪ ዓለምለኸ 
ንምምዝጋብ ካብ ኮሚቴ ኦሎምፒክ ኢትዮጵያ መረጋገፂ 
ሰርቲፊኬት ንምርካብ እናተፀበየ ከምዝኾነ ኣብ ቐፃሊ ዝግበር 
ናይ ኦሎምፒክ ሓፈሻዊ ኣኼባ ኮሚቴ ፍቓድ እንተረኺቡ እቲ 
ፌዴሬሽን ዓለምለኻዊ ምዝገባ ከምዝፍፅም ኣፍሊጡ።

 እቲ ስፖርት ብደረጃ ዓለም ‘ኳ እንተዘይተመዝገበ 
ብደረጃ ኣፍሪካ ርክባት ከምዘለዉን ነዚኦም ንምቕፃልን ብደረጃ 
ዓለም ክምዝገብን ኮሚቴ ኦሎምፒክ ኢትዮጵያ ኣፍልጦ ክህብ 
ከምዘለዎ ተገሊፁ፡፡ ነዚ ድማ ብፈፃሚ ኣካል ኣቢሉ ዘድሊ 
ሰነዳት ተማሊኡ ናብ ኮሚቴ ኦሎምፒክ ኢትዮጵያን ዓለምለኸ 
ፌደሬሽን ጁዶን ሕቶ ቀሪቡ ‘ዩ።

ቅድሚ ሕዚ እቲ ስፖርት ኣብ ትሕቲ ሲቪክ ማሕበራት 
“ማሕበር ጁዶን ጁጂሱን ኢትዮጵያ” ብዝብል ማሕበር 
ምዝገባ ብምክያዱ ኣብ ዓለምለኸ ማሕበረሰብ ከም ፈደሬሽን 
ብምምዝጋቡ ኣብ ምምስራት እቲ ፈደሬሽንን ዓለምለኸ 
ምዝገባን ዕንቅፋት ፈጢሩ ‘ዩ። እቲ ማሕበር ክምስረት እንተሎ 
ኣብ ክኢላታት ትኹረት ብምግባር ረብሓታቶም ዘኽብር ‘ኳ 
እንተነበረ፣ ኣብ ዓለምለኸ ማሕበር ከም ፈደሬሽን ብምምዝጋቡ 
ፀገማት ከምተፈጠሩን ኮሚቴ ኦሎምፒክ ነዚ ፀገም  ንምፍታሕ 
ትፅቢት ፕረዚዳንት እቲ ፌዴሬሽን ማስተር ወንድሙ ደሳለኝ 
ጠቚሞም፡፡ 

ኢንስቲትዩት ሲቪክ ማሕበራት ስሙር ትካል ንኽህልዎን 

እቲ ስፖርት ንኽቕፅልን ቅልጡፍ ምላሽ ክህብ ፌዴሬሽን 
ሓቲቱ። ብሰንኪ እቲ ፀገምን እቲ ፈደሬሽን ኣብ ዓለም ለኸ 
ፌደሬሽን ስፖርት ብዘይምምዝጋቡ ኣብ ብዙሓት ዓለምለኻዊ 
ውድድራት ክትሳተፍ ከምዘይከኣለ ተገሊፁ።

ማስተር ወንድሙ ደሳለኝ እቲ ፌደሬሽን ካብ ዝምስረት 
ሒደት ኣዋርሕ ጥራሕ ከምዘቑፀረ ብምግላፅ፤ ናይ ኦሎምፒክ 
ስፖርት ስለዝኾነ ኣቓልቦ ሚድያታት ረኺቡ ምስ ሕብረተሰብ 
ክላለ ይግባእ ኢሎም። ኣብ ዝተኻየዶ መፅናዕቲ እቲ ስፖርት 
ብቐሊሉ ንምስፍሕፋሕ ዘኽእል መንገዲ ከምዘሎ ብምግላፅ፤ 
ምስ ባህላዊ ስፖርት ዝኾነ ቅልስ ብምትሕሓዝ ናብ ገጠራት 
ኢትዮጵያ ምብፃሕ ከምዝከኣል ተረጋጊፁ ‘ዩ ኢሎም። 

ኮሚቴ ኦሊምፒክ ኢትዮጵያ ድሕሪ ለንደን ኦሊምፒክ 
ናይ ዒላማ ተኹስን ጁዶን ብትልሚ ኣብ ኦሊምፒክ ቶኪዮ  
ንምስታፍ ተሊሙ ዝነበረ ዋላ እንተኾነ ፌዴሬሽን ብዘይ 
ምምስራቱ እቲ ትልሚ ከምዘይተሳኸዐ ኣዛኻኺሮም፡፡ 
ኣብ ኦሊምፒክም ፓሪስ  ንኽሳተፍ ናይ ምዕዳም ዕድል ዋላ 
እንተነበሮ እቲ ጉዳይ መዕለቢ ከምዘይረኸበ ጠቒሶም፡፡  

መኣርግ ገ/ሄር

ኣዲስ ኣበባ፡- ጋንታ ኩዕሶ እግሪ ስሑል ሸረ ልዕሊ 
1.4 ሚልዮን ዋግኦም ዕጥቂ ስፖርት ሓገዝ ተገይርሉ፡፡እዚ 
ዝተገለፀ ጋንታ ኩዕሶ እግሪ ሱሑል ሸረ ምስ ሳርያን ጋርመንት 
ን5 ዓመት ውዕሊ ኣብ ዝተፈራሪሙሉ ‘ዩ ።

ኣብቲ ሰነድ ስምምዕነት ዝተረኸቡ ኣካቢ ቦርድ ጋንታ 
ኩዕሶ እግሪ ስሑል ሽረ ኣይተ ተኽላይ ገብረመድህን ከም 
ዝበልዎ፣ እዚ ክለብ ቅድሚ ኹናት ትግራይ ጠንካራ 
ተወዳዳሪ ከምዝነበረ ብምዝኽኻር፣ ኮይኑ ግና በቲ ዝነበረ 
ኹናት ብርክት ዝበሉ ተፃወቲ ጉድኣት በፂሕዎም ‘ዩ፡፡

ኣብታ ክለብ ‘ውን ብርክት ዝበለ ንብረት ከም ዝተጉሓለን 
ወሲኾም ብምግላፅ፣ እንተኾነ ሕዚ በቲ ተረኺቡ ዘሎ ሃዋህው 
ሰላም እዚ ክለብ ክጥንክርን ተወዳዳሪ ክኾንን ሓገዝ ኩሉ 
ነባራይ ከምዘድልዮ ገሊፆም።

እቲ ሕዚ ዝተገበረሉ ሓገዝ ከም መተባብዒ ‘ኳ ዝጠቅሞ 
እንተኾነ ምስ ዘጋጠሞ ጉድኣት እንትነፃፀር እኹል ስለዘይኮነ፣ 
ዝያዳ ተወዳዳራይ ንክኸውን ትፅቢት ዝግበረሉ ክለብ 
ብምዃኑ በርቲዑ ክሰርሕን ካልኦት ‘ውን ነቲ ክለብ ክሕገዙ 
ፀዊዖም።

ፕረዝደንት  ጋንታ ኩዕሶ ሰሑል ሸረ ኣይተ ፍረዝጊ 
ገብረኺዳን ብወገኖም፣ ንሕና ነዚ ክለብ ኣብ ዝላዓለ ብርኪ 
ንኽበፅሕ ኩሉ ዝካኣለና ክንገብር ኢና። ነባሪ ከተማናን 
ከባቢናን ኣብ ጎንና ኮይኑ ክሕግዘና ንፅውዕ ድሕሪ ምባል 
ምምሕዳር እታ ከተማ ንዝገብሮ ዘሎ ደገፋት ምስግነኦም 
ኣቕሪቦም።

ጋንታ ኩዕሶ እግሪ ስሑል ሸረ ልዕሊ 
1.4 ሚልዮን ዋግኦም ዕጥቂ 

ስፖርት ሓገዝ ተገይርሉ

ኣበርሃ ሓጎስ 

ከምዝፍለጥ ኢትዮጵያ ብፍላይ ድማ ትግራይ 
ተፈጥራዊን ታሪኻውን ኣጣሚሩ ዝሓዘ መስሕባት ቱሪዝም 
ዝተዓደለት ዓዲ 'ያ እንተተብሃለ ኩሉ ዝምስክሮ ሓቂ 'ዩ። 
ካብቶም ብዙሓት ተፈጥሯዊን ታሪኻውን ኣጣሚሮም ዝሓዙ 
መስሕባት ቱሪዝም ድማ ከም ጎቦታት ገርዓልታን ኣደናቂ 
ምስልን ታሪኽን ዘለዎ ገዳም ኣቡነ ኣረጋዎን ዝኣምሰሉ 
ይጥቀሱ 'ዮም።

እዞም ታሪኻዊ መስሕባት ቱሪዝም ነዊሕ ዘመናት ዘቑፀሩ 
ምስ ምዃኖም ድማ ብዓይኒ ዘፈር ቱሪዝም ልዑል ዋጋ 
ዝወሃቦም ምዃኖምን ብኡ መጠን ድማ ልዑል ቅርስነቶም 
ተዓቂቦም ንክፀንሑ ግቡእ ሓለዋን ምንክብካብን ዝጠልቡ 
ቦታታት 'ዮም። ምስዚ ተተሓሒዙ ኣብዚ ሎሚ ቅነ ቀልቢ 
ብዙሓት ካብ ዝሰሓቡ ዛዕባታት ሓደ ጉዳይ ሊፍት ምስራሕ 
ኣብ ገዳም ደብረ ዳሞ ንምንታይ? ዝብልን ኣብቲ መስሕብ 
ቱሪዝም ዝኾነ ታሪኻዊ ገዳም ክስራሕ ዝተብሃለ ህንፃ ነቲ 
ገዳም ኣይፀልዎንዶ? ዝብሉ ሓሳባት ብፍላይ ኣብ ማሕበራዊ 
መራኸቢ ሓፋሽ ክንቀሳቀሱ ዝቀንዩ ሕቶታት ነይሮም 'ዮም።

በዚ መሰረት ድማ ነዚ ሕቶ ንምምላስን ንምብራህን 
ሓላፊ ቢሮ ባህልን ቱሪዝምን ኣፅብሃ ገብረእግዚኣብሄር 
(ዶ/ር) ኣብ ማሕበራዊ መራኸቢ ገፆም ከምዝገልፅዎ፤ እቲ 
ክህነፅ ዝተብሃለ ልዕሊ 7ዓመት ጀሚሩ ዝሕተት ዝነብረ ሕቶ 
እንትኾን ጥንታዊ ገዳም ደብረ ዳሞ ኣድሒንካ ካሊእ ተወሳኺ 
ግልጋሎት መውሃቢ ቤተ ክርስትያን ናይ ምስራሕ ሕቶ 'ዩ። 
እዚ ድማ ብልዑል ጥንቃቐ ንምትእንጋድ እናተሰርሐሉ 'ዩ 
ዘሎ። ኣብ መንጎ ጥንታውን ሓዱሽን ዝኾነ ናይ ዲዛይን ቁመት 
እታወት ኣፈላላይ ከይህሉ እቲ ነባር ከይህሰ እናሰራሕና ኢና 
ዝበሉ እቶም ሃላፊ ቢሮ። ኣብዚ ልዑል ተሳትፎ ሰብሞያ 
ዩኒቨርሲቲን ቢሮ ባህልን ቱሪዝምን ሕድሕድ ምንቅስቃሱ 
ዝካታተልዋ ስራሕ ከምዝኾነ ኣብሪሆም 'ዮም።

ይስራሕ ኣሎ ዝተብሃለ ሊፍት ከዓ ቀዋሚ መደየቢ እቲ 
ገዳም ዘይኮነስ፤ እውናዊ ከበድቲ ኣቁሑ ህንፀት ንምድያብ 
ጥራሕ ዝውዕልን እቲ ስራሕ ምስተወድአ ድማ ተነቂሉ 
ዝድርበ 'ዩ። እታ ጥንታዊት መደየቢ ገመድ ንኻሊእ ዕላማ 
ምውዓል ናይ ባዕሉ ሳዕቤን ስለዘለዎ። ንስራሕ ሊፍት 

ዘተን ስልጠናን ንምድንፋዕ ምንቅስቃስ ቱሪዝም

ንምጥቃም ተመራፂ ክኸውን ተገይሩ 'ዩ።
ብተመሳሳሊ ኣብ ታሪኻዊ ገዳም ደብረ ዳሞ ዘንፀላለሉ 

ሓደጋታት ብርክት ዝበሉን ዘመናት ተሳጊሮም ዝመፁን 
እንትኾኑ መፍትሒ ንምንዳይ ብርክት ዝበሉ ምይይጣት 
ተኻይዶም ኣንፈት 'ውን ከምዝተቀመጠሉ ተሓቢሩ 'ዩ። 

ከም መብርሂ ሓላፊ ቢሮ፤ ኣብ ቀረባ እዋን ዝተርኣዩ 
ኣሉታዊ ምዕባለታት ንምስትኽኻል ኣብ ዝሓለፈ ሰሙን ኣብ 
ቢሮ ባህልን ቱሪዝምን ብዕለት 18/07/2016 ዓ.ም  ኩነታት 
እቲ ገዳም ብኣካል ንምዕዛብን ፀገማት እቲ ገዳም ንምፍታሕን 
ብፍላይ ድማ ምዕቃብ ክብርታትን ዘይትከኡ ሓድግታትን 
እቲ ገዳም ፍሉይ ትኩረት ንክግበረሎምን ቢሮ ባህልን 
ቱሪዝምን ሙሁራት ዩኒቨርሲታት መቐለን ዓድግራትን ምስ 
ላዕለዎት ሓለፍትን ሰብ ሞያን ወረዳ ጉሎ-መኸዳ፣ ወረዳ 
ቤተ-ክህነት፣ ሃገረ-ስብከት ዞባ ምብራቕ ትግራይ፣ ኣመራርሓ 
ጣብያን ቁሸትን፣ ተወከልቲ ከባብያዊ መጎብነይቲ፣ ከምኡ 
ድማ ምስ ኣቦታት እቲ ገዳም ስፍሕ ዝበለ ዘተ ተኻይዱ 'ዩ።

 ኣብ ዙርያ ፅገና እቲ ጥንታዊ ገዳም፣ ወሰን ዋንነትን 

ምሕደራን እቲ ገዳም፣ ስራሕቲ መልግብ፣ ህንፀት ሓዱሽ 
ቤተክርስትያንን ካልኦት ፀገማትን  እቲ ገዳም ኣንፈት 
ተቀሚጥሎም 'ዩ።  ኣብቲ ዝተጀመረ ዝነበረ ዘይተናበበ 
ጉዕዞ መልክዕ ክሕዝ ተገይሩ ። ብሰብሞያታት ተገምጊሙ 
ቅቡልነት ዝረኸበ ዲዛይን ጥራሕ ናብ መሬት ከምዝወርድ፣ 
ቅድሚ ኮሮና ዝተጀመሩ (ምዝገባ ዩኔስኮ እቲ ገዳም ዝፃብኡ) 
ህንፀት መልግብን ካልኦትን መልክዕ ክሕዙ፣ እቲ መደየቢ 
ከበድቲ ኣቁሑት ህንፃ ድሕሪ ግልጋሎቱ ተነቂሉ ክድርበ 
ከምዘለዎን ጥንቃቀ ዝተመልኦ ሰራሕ ክስራሕ እንተዘይኮይኑ 
ሓድጊ ኣብ ሓደጋ ዘውድቕ ዝኮነ ስራሕ ከምዘይፍቀድ 
ምርድዳእ ተፈጢሩ  'ዩ። ኩሎም ዝተረኸቡ ኣካላት 'ውን 
ንሓለዋን ክንክንን እቲ ጥንታዊ ሓድጊ እጃሞም ከም ዝፃወቱ 
ኣረጋጊፆም 'ዮም።

ከምዝፍለጥ ገዳም ደብረዳሞ ኣብ 537 ዓ.ም ብሃፀይ 
ንጉስ ገብረመስቀል ከም ዝተመስረተ ዝንገረሉ ኮይኑ፣ ኣብ 
ትግራይ ጥንታውያን ካብ ዝባሃሉ ገዳማት ‘ቲ ሓደ ‘ዩ። እዚ 
ገዳም ስፍሓቱ ካብ ሰሜን ምዕራብ ናብ ደቡብ ምብራቅ 

1000 ሜትር ዝዝርጋሕ ስፍሓት ዘለዎ ገዳም ‘ዩ። ብገደላት 
ዝተኸበበን 15 ሜትር ንውሓት ኣብ ዘለዎ ጎቦ ዝባን ኣብ 
ዝርከብ ሜደ ዝርከብ ገዳም ‘ውን ‘ዩ።

ኣብ ዝባን ገዳም ደብረ ዳሞ ክልተ ቤተ ክርስትያናት 
ዘለዉ ኮይኖም ብኣኽሱማዊያን ኪነ ህንፃ ዝተሃነፁ ‘ዮም። 
እቲ ብሃፀይ ገብረ መስቀል ከም ዝተሃነፀ ዝንገረሉ ቤተ 
ክርስትያን ብዝተፀረቡ ዕንፀይትን መንደቕን ብምጥቃም 
ዝተሃነፀ ኮይኑ ብተለምዶ ሳንድች እናተባሃለ ዝፀዋዕ 
ኣኽሱማዊ ኪነ ህንፃ ዝወነነ ‘ዩ።

ኣብ ውሽጢ እዚ ገዳም ብርክት ዝበሉ ሓድጊታት 
ይርከቡ። ካብ ኣቶም ገለ ንምጥቃስ ከባቢ 12 ዝኾኑ 
ናይ ወርቂ መስቀል፣ ብወርቅን ብርን ዝተሰርሑ ቅዱሳን 
መፃሕፍቲ፣ ናይ ሃወርያ ጳውሎስ ታሪኽ ዝገልፅ መፅሓፍን 
ካልኦት ምግላፅ ይከኣል።

ኣቡነ ኣረጋዊ ካብቶም 9 ቅዱሳን ሓደ ኮይኑ አብ 
ዞባ_ምብራቕ ትግራይ ጣብያ 70 ዳሞ (ሰብኣ ዳሞ) ዝርከብ 
እንትኸውን አብ ልዕሊ 60 ሜትሮ ንውሐት ዘለዎ እምባ 
ዝተመስረተ ‘ዩ። ከም ገመድ ዝተተንገ ምራን ብምጥቃም 
ንከባቢ 15ሜ ንውሓት ዝኣክል መደየቢ ኮይኑ የገልግል። 
እዚ ብባዕሉ ካብ ካልእ ገዳማት ፍልይ ዘብሎ እንትኸውን 
ትኹረት ብዙሕ ዑደተኛ ዝስሕብ ‘ዩ።

በኻሊእ ወገን ድማ ኣብ ዝሓለፈ ሰሙን ካብ ዝተገበሩ 
ንጥፈታት ሓፈሻዊ ስልጠና ኸባቢያዊ መጎብነይቲ 
ትግራይ ‘ዩ።እዚ ዝተኻየደ ስልጠና ኣምባሳደራት ቱሪዝም 
ትግራይ ዝኾኑ ልዕሊ 100 ኸባቢያዊ መጎብነይቲ ትግራይ 
ሓፈሻዊ ምዕባለ ዓለምለኸ ቱሪዝም ቢዝነስ፣ ኩለመዳያዊ 
ፀለውቲ ሃገራውን ዓለምለኻውን ምዕባለታት፣ ኣድላይነት 
ምትእትታው ፈጠራ ማእኸል ዝገበረ ምህርቲ ቱሪዝም፣ 
ኣገዳስነት ኣጠቃቅማ ቴክኖሎጂ ንዝበለፀ ተወዳዳሪነት  
ቱሪዝም ትግራይ፣ ምዕሩይነት ኣወሃህባ ታሪኽ  መስሕባት 
ትግራይ፣  ኣድላይነት ምዝማን  ግልጋሎት ምጉብናይ 
ኣጋይሽን ተዛመድቲ ዋኒናትን ስልጠና ኣብ ከተማ ውቕሮ 
ከምዝተወሃበ ዝተገለተፀ ኮይኑ እዚ ድማ ተጠናኺሩ ክቅፅል 
ዘለዎ ጉዳይ ‘ዩ።

